
NSU NA EKHANYERO

 Mukhale mwemenlene okathi vakhani pahi Oholo wa
Apwiya. Nrowe nisome mwa Masu Awe, Okhuma,

ekapitulu 4.
…Moise ahakhula ìraka, Masi, mòne, awo khanrowa

okikhupali miyo, nnakhala wiwa nsu naka: mana awo
anrowa wira, APWIYA khayokhumelenleni nyuwo.
Vano APWIYA yahimuhimerya owo, Exeni iyo

mmatatani mwanyu?…owo khwira, Ttotto.
Nto awo khwira, Mmurihele yowo vathi. Vano owo

ahimurihela vathi, nto khuthatuwa enowa; nto Moise
anitthyawa yeyo.
Vano APWIYA yahimwirela Moise, Mokole ntata nanyu,

nvarémwila aya. Nto owo ahokola ntata nawe, khuvara,
vano eyo yahitthikela okhala ttotto mmatatani mwawe:
Wira awo akhupali wira APWIYAMuluku a axitithi aya,

Muluku a Abrahamu, Muluku a Isakhi, ni Muluku a
Yakobe, ohokhumelelani nyuwo.
Vano APWIYA yahimwirela-tho yowo, Muhelé vano

ntata nanyu vatthirima. Vano owo ahihela ntata nawe
vatthirima vawe: nto okathi owo àkhumihale awe, vo,
nno nari namakuttula ntoko nakhutu.
Vano awo khwira,Muhelé-tho ntata nanyu vatthirima.

Vano owo ahihela-tho ntata nawe vatthirima vawe; nto
akumihakaru vatthirima vawe, nto, vo, nno nahitthikela
okhala ntoko erutthu awe ekina.
Vano enimwiraneya, awo yahokhupalini nyuwo,

nnakhala wiwelela nsu na ekhanyero yopajerya, awo
anokhupali nsu na ekhanyero yokiserya.
Vano enimwiraneya, awo yahokhupalini nyuwo,

ikhanyero iya pili, nnakhala wiwelela nsu nanyu,
nanso nyuwo murowele màsi omuro, nto mmwaraxele
mulaponi mowùma: nto màsi onrowanyu orika mmuró
anothatuwa ephome mu…mulaponi mowùma.

2 Nrowe nuramihe miru sahu wira nilompe. Vano nyuwo
mokhalana yovekela, makàripi ala, yeyo nyuwo mwatthunanyu
wasuweliha Apwiya, muvenxe matata anyu pahi mwire, “Pwiya,
mukupuwele miyo vano. Yokhala entthunaka.”
3 Tith’ihu a Wirimu, hiyo ninniwattamelani Nyuwo tho
makàripi ala, nisuwelaka wira okathi hiyo nnuramihahu miru
sahu mwa sonanara hiyo okhumalyahu, nto, Nyuwo mwapisa,
hiyo nnotthikela mutthayani. Masi ni nroromelo worera wa

natiri ori mwa Kristu, wira othene ale ari mwa Muluku
Kristu onimwàruha ni Yowo.Hiyo—hiyo ninnoxokhuruniNyuwo
mwaha wa natiri ula òvuwa. Nto miyo kinvekela, Muluku, wira
Nyuwo mmupuwele khula mmosa wa awo avenxale matata aya,
nave tho awaka, Pwiya.
4 Miyo kinnivekela, ohiyu ula, wira wokiseryani wa okathi ula
wo wamini, wira Nyuwo mwavahe atthu wamini ohiyu ula, wira
Pwiya Yesu akhalé a ekèkhaixa mwa khula mmosa a hiyo, wira
ahikhale mutthu òttèttheya eriyari ahu numalá ohiyu ula. Wira
khula natampi asuwele wira owo ori Oholo wa Apwiya Yesu, nto
onottharuwa itampi sawe, ni ovahereryamurima awewaNyuwo,
n’usarihiwa ni Eroho, okathi ula wotakhala wokiserya, ntoko
hiyo nnònahu ntoko eruku yulupale epuruleyakamulaponi.
5 Hiyo ninvekela, Muluku, wettihiwa ni Muluku, ohiyu
ula, m’olavulani ni m’owiwani. Wira Eroho Yowarya ekuxe
muthukumano vano ni ekawanye Yolya ya Ekumi wa khula
mmosa wa hiyo sintoko hiyo sintthunahu, màna hiyo ninvekela
yeyo mwa Nsina Nawe. Amen.

Mukilathiki.
6 Miyo kinnikhupali wira ohiyu ula hiyo nnowerya omaliherya
ele hiyo nnereryahu wira niwonihe atthu, e—ekekhai yokhalana
omwamini Muluku.
7 Vano, melo oxekuwa iwora pili ni miloko miraru, othene
ale ariná ittikitti sa mavekelo anorowa ovekeleliwa. Nto
wira nikhupali wira khavo mutthu ohìwe, ahirina ittikitti sa
mavekelo, khula ohiyu hiyo ninnikawa ittikitti sa mavekelo.
Nto owo onokawa tho melo, ophiyeryaka…Miyo kinona,
ewora emosa ni miloko miraru walá etthu ntoko siso, okathi
vakhani muthukumano ohinatthi opajera. Nto othene ale
antthuna ovekeleliwa, khula mmosa w’ale onaphentanyu,
mwahiye arwe yakhele ettikitti ya mavekelo. Awo vekèkhai
anokhala—anokhala owakheliwa sana ni ittikitti ya mavekelo.
Nto hiyo ninrowa…
8 Miyo kintthuna wavekelela atthu, wo owixaterya matata ni
wavekelela. Vano wamini wanyu wahiweryeke ovenya Oholo wa
wa Apwiya Yesu ni owakhela Yawo ntoko Mpenuxa anyu, nto
nyuwo munamini pahi wira hiyo navekenle ni owixatheryani
matata nyuwo, wira eyo yamokhaliheryani, vano, hiyo vekèkhai
nri va wira nire etthu p’itthu nyuwo entthunanyu.
9 Tivo miyo kinteralyaka mpakha oxeleliha, okathi munjene,
konaka wira atthu othene ale miyo kaweryaka, ale yawerya
omuphwanya ni omwakhela Muluku mwa ilipiheryo seiyo. Nto
hiyo khanrina anjenexa. Yokhala…Empa khehiyo yulupale,
nto siso hiyo khanrina atthu owattaxa. Nto hiyo nnowerya
okuxa melo oxekuwa ni wavekelela othene ale hiyo nrinahu va,
nihelelaka oxekuwa mwaha wa niwoko nenno, wo wavekelela
aretta.

10 Nto hiyo nri va wira nire etthu p’itthu hiyo enweryahu wira
nokhaliheryeni okhalana makhalelo òrera vakhani wa nyuwo,
ovukulamuritti, mwa ekwaha ela hiyo nnèttahu.
11 Nto vo okathi p’ukathi, yowo mutthu ti mutthu
ononawe wira—wira awo yanitthuna orwa wa Apwiya Yesu,
hata wira nipuro xeni muteko varyaya, nyuwo murweke
nananoru. Muhiwehererye mpakha wihana w’altari wiriwa.
Muhiwehererye mpakha olattuliwa wiriwa. Nyuwo murweke
nananoru, omukhupali Kristu, nto murweke nananoru ni
omuhimya Yowo nananoru. Mana eyo t’eri etthu ahu yotthuneya
yulupalexa y’okhalela va, ti wona minepa oyariwa m’Omweneni
mwa Muluku.
12 Nto vano, melo Ettiminku, nto enokhala exikola
y’Ettiminku, ikereja. Tivo hiyo nnikhalanahu miteko sahu
oxekuwa, Ettiminku, ti wira nihikhottiherye hata muteko
nnakhala. Hiyo ninnikhupali wira khula muKristu àhana
okhalana e—ekereja ntoko owani yeyo onrowawe. Khula
muKristu ahana othukumana vatthu ni alipa-owàmini. Nto
nipuro pi nipuro nyuwo onikumananyu, eyo t’eri ekereja.
13 Vano, miyo kákhala wenno, miyo kamwira mpantta
wa emosa wa ikereja iyo wenno, seiyo mapastore ala va,
anikhaliheryaya, anthonyeryaya. Mwaha wa xeni? Okhala wira
awo ari va akilanthi ene vaplataforma, wira yoniwe n’atthu
othene, wira awo annikhaliherya ele eniraneya. Awo annàmini
muthinto wa muteko ola, ovonihiwa ni Muluku, opatiso wa
Eroho Yowarya, ni sikina. Awo ari va akhalelaka onamona
yeyo. Awo yari ale akilattunle miyo wira kirwe nno, wira
alakela muteko Apwiya akivahalyaya miyo owerye okhaliherya
muthukumano aya.
14 Vano owo pastore èkèkhai, yowo onthokererya mirerelo
sothene sa murohoni owo onweryawe, wa itthu sothene
Muluku onivarawe, seiyo owo onihovelawe ni ikuru sawe wira
akhaliherye ekereja awewira yetteke waMuluku. Miyo vekèkhai
kinnirula ekofiyo akawo omuxankela pastore ntoko owo.
15 Ni axilopwana ala yahana wira eyo muhina mwa
mukattyamiho, nave. Nyuwo mwaminiki eyo okhala ekèkhai.
Awo yahana wira eyo muhina mwa mukattyamiho. Nto miyo—
miyo vekèkhai kinnixukhuru mwaha wa axilopwana alupale
awo a Muluku, yawo antthuna okuxa nipuro naya ni opuro wa
muteko aya vasulu va ikhupalelo saya, ni—ni wamini. Muluku
àrerihe mahiku othene!
16 Nto miyo kokupali wira awo anowirihani sana. Vano, nyuwo
mwari muletto va, muphwanye vatthu axinna ala varinaya
ikereja saya, vatthu awo varyaya. Mwathotole melo. Awo
anokhalana miteko sòrera, àkhala alaleyi va anrowa olavulaka
ikereja sohiyana-hiyana, nto sintoko sihimmwalyaya. Vano
mukhale wa yawo melo.

17 Nto vo melo oxekuwa, nyuwo mwatthuna orwa muteko
wokiserya, hiyo namukhala vekèkhai òtthapa okhala ni nyuwo.
Ikereja sothene, miromolelo sothene, eyo ti y’atthu othene.
Atthu othene t’owakheliwa: Metotista, Baptista, Prespiteriano,
aPentekosite, ekereja ya Kristu, ekereja ya Muluku, Katolika,
Ortotoxa ya Yuda, ohimutthunaMuluku, mutthu ti mutthu. Hiyo
niri…Nyuwo molattuliwa.

“Nyuwomunira, ‘OhimutthunaMuluku?’”Ayo,mulopwana.
18 OhimutthunaMuluku arwaru vamuthukumanoni khukilathi
ni wikhaliha sana mmansawe, owo vekèkhai t’owakheliwa sana
ntoko mutthu ti mutthu mukina. Kweli. Etthu emosa, ti yeyo
hiyo emmutthunelahu va, wira etthu emosa ewerye wiriwa yeyo
yarowa omukhaliherya yowowira òne ovonyawawe, nto arwewa
Apwiya. Mana hiyo…Vekèkhai.
19 Akavi atonko osoma yowona yamukhani yeyo erevista
ya Alipa a Nakoso aKristu elalenryaya, nto miyo kokupali
vakhani tho erevi-…, ya, Oweha Ottuli w’Ekuwo Ya Okathi?
Vano eyo ekèkhaí, mpatthani. Nyuwo khamunwerya otthuna
ohalèla yeyo. Miyo—miyo ki mutthu mukina opajerya okathi
yowo. Miyo kosuwela wira eyo ekèkhai, siso miyo—miyo—
miyo pahi kokupali wira khavo wa nyuwo onrowa ohalèla
Erimu ile yulupale yeyo Muluku orinawe wa atthu-owàmini.
Nyuwo mwahalèla, etthu xeni nyuwo muvanryanyu mulaponi
mu? Okhala wira, nyuwo khamunsuwela okathi xeni nyuwo
onrowanyu okhuma olumwenku ula. Masi nyuwo mosuwela
etthu emosa, nyuwo mokupali wira munorowa okhuma-mo. Siso
eyo yari ekèkhai, nto hiyo khanarowa okhala òvahuwa wererya
o—okhala pahi ntoko…Hiyo khanintthuna wira etthu ntoko
siso. Mòne, mupuwele pahi, mwamini Masu a Muluku ni khula
natiri Mwemmo.
20 Mupuwele pahi, etthu erunhe khula eretta, khula owereya
murima, khula okhwa, khula mulattu, khula oxanka,
mwanamwane ola najile, itthu iya sothene, orakala, ohona,
khula exipiritali wira etekiwe? Okhala wira mutthu mmosa pahi
khakhupanli nipuro namukhani naMasu. Owo ari Hawa. Satana
pahi àròmukhunèlela yowo. Khahí ohimya, masi àròmukhunèla
yowo, khwira, “Vekèkhai…Apwiya t’oreraxamurima.”
21 Nyuwo munniwa vanjene olelo wo okhala, Muluku
okhala Muluku òrera murima. Owo Muluku òrera murima,
masi mupuwele Owo Muluku mmosa a ererelo murima,
Muluku mmosa ohinwerya ohiyererya etampi. Ehukhumu aya
yoliveriwa, nto nyuwo muhana okhupali yeyo mwa otthuna
Wawe. Nto mupuwele, Owo Muluku mmosa onnanariwa,
Muluku mmosa oviruwa. Nto nyuwo munokhala oholo wa
Muluku onnanariwa, khahí pahi Muluku a murerelo ni ikharari.
Ohiyu ula Owo ti Mopoli anyu; Nihiku nne Owo ti Mphuki
anyu.

22 Vano mukhale okhupali wira khamunihiya etthu emosa
ehìriwe, mpatthani. Eyo—eyo kheni…Eyo khenliva. Muhi—
muhirowe vòhitthokelela pahi. Mukhupali, mukhupali vanli,
’okhala wira nyuwo khamunikhalana okathi mukina. Ola
pahi p’ukathi anyu, okathi nyuwo muryanyu mu mulaponi.
Mmupuwele mulopwana thajiri ni Lazaru.
23 Vakhala wixa valupale eriyari ya nyuwo ni Owo, yowo
hata mutthu ohitonko awe olapuwa, walá ohinrowawe nnakhala
olapuwa. Munnona? Okathi nyuwo—okathi nyuwo onikhwanyu,
vàmala. Miyo kosuwela wira atthu annihimya wira awo
animolompelani nyuwo wira mukhume mapuro ale, masi nyuwo
muhikhalakhale mwaminiki eyo. Eyo ti yovirikana ni Masu a
Muluku. Munnona? “Epantte mwiri onuramelaya, ti epantte
ommorelaya.” Nto Yesu òhimya, Mwanene, wira, “Vahikhala
wixa, wira, mutthu akhwaru khurowa omoroni, owo khawerya
(nnakhala) orwaWirimu. Khavomutthu otonko olapuwa yeyo, ni
nnakhala kharowa.” Eyo ennimaliha, siso miyo kiryaka ojaliwa.
Okathi Yesu ohimalyawewira yari yeyo, ti yeyo yothene.
24 Siso mupuwele pahi, vano t’uri okathi anyu, ni ohiyu ula poti
okhala okathi anyu wokiserya.
25 Nyuwo mwamuwerya ovarelela etthu enikhumelela?
Nyuwo mwaweryaka wona pahi! Miyo kintthuna wira nyuwo
muhupuwele wira kalavulaka siso, wira kinererya wovarani
murima wira mmuweheke mutthu, walá omukhupali mutthu.
Miyo nkinira yeyo, mpatthani. Miyo kinererya wophihani nyuwo
omukhupali Ole hiyo oryahu Oholo wawe vano. Yesu Kristu,
Muluku mwanene yowo onrowa wolamulani Nihiku nne, ori
vava isoniheryaka Mmansawe oholo wanyu, etthu yeyo Owo
àhimme awewira Owo àmwiramahiku ala okiserya.
26 Miyo kinona wira Munna Price, vosisu ula olya wa vosisu,
òvaha moniheryo mmosa wòrera wo orwa vanlothoni, nto
otthuneya orukunuwa nlotho. Nyuwo mwahisiveliwa ni yeyo?
[Muthukumano onira, “Amen.”—Mol.] Vekèkhai yahikisivela.
Eyo yari vanjene, yolaleiwa orattenexa.
27 Vano, siso mupuwele, imara sikina vanlothoni, masi nrowe
nupuwele hiyo nihana orukunuwa malotho ala. Miyo kolaleya
yeyo, emara emosa, nto kihanne, Makumano. Hiyo nniphwanya
nikumano, imara sinjene, hiyo nihana orowa ephiro ela ni iphiro
sothene sovirikana.
28 Vano ohiyu ula, minutu vakhani oholo, miyo kintthuna
kikuxe mwaha wa—wa: Nsu Na Ekhanyero. Nto vano
yokhumelela ahu enipajerya, ohiyu ula, muLivuruni mwa
Okhuma, ni okhuma enihimya “okhala òkhuma; oruhiwa ota.”
Vanomwererye owiriyana orattene ntoko siniweryanyu.
29 Miyo kanitthuna kolaleryeni nyuwo okathi mukina, nyuwo
mwa muthukumano mmosa wòrera, masi miyo nkirina nsu
pahi. Wilipiherya vakhani pahi mwa yeyo, nto miyo kosuwela

etthu yarowaya okhala. Miyo kihana omumula vakhani vano,
mwa mahiku òphiyeryaka mathanu na mararu walá muloko,
kihinatthi opajera muthukumano mukina. Mòne, khuhiyo
muthukumano ola mmosa va. Muthukumano, nihiku ti nihiku,
esumana ti esumana, mweri ti mweri, eyakha ti eyakha, mòne,
nto nyuwo munniwerya otthokelela.
30 Nto mupuwele wa okathi wothene, eyakha ti eyakha,
nnakhala okathi mmosa Owo khatonko ohimya etthu wohikhala
ele yari voloka, vekèkhai ekhweli; mwa mattava othene,
mulaponi mothene, imara thanu na pili. Munnona? Khavo
mutthu, hatá nipuro, onwerya ohimya yohikhala etthu ekhanle
vòlikanene, vekèkhai okathi yowo, khula okathi. Owo ahimyaru
etthu khata enimwiraneya, eyo yahiraneya vekèkhai siso.
Ohimya mwa isumana ni miyeri, ni iyakha, hatá, ehinatthi
wiraneya, nto okathi wothene enikhala vòlikanene okathi
yowo. Nnakhala okathi mmosa wo ovonyeya, ni nnakhala
khenivonyeya, ’okhalawira owoMuluku. Vano,miyo kinnivonya,
ntoko mutthu. Muhikhalakhale mukiwehaka miyo sintoko
ethonyero, okhala wira miyo—miyo kiri vekèkhai ntoko nyuwo,
natampi pahi òpoliwe ni mahala. Masi owo ti Muluku, mulupale,
mòne, onisoniherya Mmansawe. Owo kharina yo wira eyo, masi
Owo ahihimya wira Owo àmwira.
31 Yesu àvoniha okhala wira yahana omaliheriwa Masu. Owo
anira itthu iye okhalawiraMasu aMuluku yamumaliheriwa.
32 Ti yeyo Owo onìrelawe olelo, wira Masu akhalé òmaliheriwa,
yeyomiyo kinohimeryakani nyuwo, ohiyu p’uhiyu.
33 Vano nwehe nto okathi Mukhalelo Awe ori aya vakhiviru,
Eyo vekèkhai, Eyo enniruha otteliwa murima. Sintoko miyo
sihimalyaka vosisu ula, “Etthu p’itthu ehirina otteliwa murima
ti yokhwa.” Ni khula etini ehirina otteliwa murima mwa
yeyo, vanrèrela nyuwo muvithe, ti yokhwa. Eyo enniruha
otteliwa murima. Owo onninikhaliha akumi. Masi okathi hiyo
onkhalihiwahu akumi, nupuwele Ele enikhalinhe akumi. Exeni
yinre siso? Owo Mukhalelo wa Eroho Yowarya, Yesu Kristu
eriyari ahu, oniheryaka Mmansawe wira Owo mukumi. Khahí
mwa erutthu; okathi uwo, erutthu ile entthikaya ekhumaka
Wirimu, okathi khunrowa okhala-tho. Eyo ti yothene. Ni hiyo
nosuwela wira hiyo nri muhina, nnikhala mahiku okiserya,
okathi itthu iya sinihalaya wiraneya.

Vano,Muluku ahikhalana okhuma khalai. Yokhala…
34 Itthu sothene sinetta mwa ttharu, ni Muluku. Muluku
onimalela mwa ttharu. Orwa wopajera wa Kristu, wira
anvuluxe Mwàkameliwa Awe; orwa wa nenli wa Kristu, wira
amwákhele Mwàkameliwa Awe; orwa wa nèraru wa Kristu, ni
Mwàkameliwa Awe, wira arume oMilenio. Itthu sothene sinetta
mwa ttharu.

35 Vano, onnikhala, onokhala, okhuma miraru. Mmosa wa
seiyo, Muluku ahàruha mukalawani, wira akhume, wetta vasulu
va elapo. Okathi wottharelana, Muluku ahàruha akhumiheryaka
ota wa—wa Ejitu. Nto okathi onttharelana, Muluku onaweliha
osulu. Muhina, ota, osulu! Okhuma onttharelana ti w’orowa
osulu. Hiyo ninnattamela omosa vano, okathi w’orowa osulu.
36 Siso ntoko ekumi eniraya etthu emosaru. Hiyo nnirwa
muhinamwa ekumi, hiyo nnikhumela otawa ekumi, ohihimuwa
mwa ekumi, vekèkhai etthu emosaru pahi. Siso hiyo nri…
37 Yokhumelela ahu ohiyu ula enipajera mwa okhuma, nto
Muluku àtthuna okuxa nloko Nawe.
38 Isarayeli nloko. Muluku khanetta ni Isarayeli ntoko mutthu
mmosa. Isarayeli nloko, okathi wothene ànètta ni yawo. Nto
mahiku okiserya, numala o—orowa wa Ekereja, nto Muluku
onomopola Isarayeli ntoko nloko nimosa. Awo ari owani
vano, òlikana mwaha wa yeyo. Nto awo anrowa wopoliwa,
Bibilia òhimya, “Nloko nimosa nnoyariwa nihiku nimosaru.”
Muluku khanetta n’aYuda ntoko mutthu mmosa. Owo onetta ni
yawo ntoko nloko, Isarayeli, okathi wothene, okhala wira nno
nloko Nawe.
39 Nto va Owo ontthuna oruha nloko Nawe ota wa nloko, mwa
okhuma, wakhumiha atthu Awem’ohukhummwani.
40 Nto màsi mamosaru yawo yasaminhe elapo, yahimòpola
Nowe. Munnona? Ni Eroho Yowarya, yeyo atthu anikhottaya
olelo, enimwakhela Ekereja n’uweliha Yeyo osulu, ni oruha
olamuliwa mw’ale ohàmini Yeyo.
41 Yesu òhimya, okathi awo yamwihanne aya Yowo,
“Pelizepuli,” molumo makina, Owo ari “nahako,” awo…Owo
khwira, “Miyo kinimolevelelani mwaha wa yeyo,” (Mwana a
mutthu, mukuttho khawaheliwe.) “masi okathi Eroho Yowarya
enirwaya wira etthu emosa yeyo, nolumo nimosa nivehaka
Yeyo khaninleveleliwa olumwenku ula nnakhala olumwenku
onirwa.”
42 Eyo ehana okhala yokhottiwa, nto nlamulo nnimorwa oholo
waya. Mòne, mulattu ti hiyo…
43 Enikupuxerya okathi mmosa wahala miyo kamusomme aka,
a nahota mmosa a khalai akhumaka ophareya, nto mmi—
mmiravo mmosa Mukelesi namalepa àrowa ophareya. Nto siso
namalepa àhilepa vanjene sa mphareya, masi owo khatonko
wona, vano owo etta arowaka. Nto nahota ole khumwirela, ni
ekhomo ya mulape awe mwano mwawe, khwira, “Munrowa
wowi nyuwo, mulopwana òrera murima?”
44 Owo khwira, “Miyo kinrowa ohitto ophareya.” Owo khwira,
“Miyo nkinatoko wona. Miyo kòlepa mwaha wa yeyo, ni etthu
akina ahimalyaya, masi,” khwira, “oh, miyo kiri òtthapa osuwela
wira kinikhuvela ophareya.” Owo khwira, “Oh, onukhela màsi

aya a makha! Wona mawimpi aya, màlupale òttèla atekhumaka
vasulu vaya, ni osulu wòripelela wonèlaka, ni owiwa axululu
okathi anivavaya osulu, oh, miyo kiri òsiveliwa mwa mupuwelo
wo wona eyo!”
45 Nahota mutokwene khwira, “Miyo kiyariwe mwemmo,
iyakha miloko mithanu na mosa khalai, miyo nkinona hat’etthu
yòreraxa mwa yeyo.” Mòne, owo ahona vanjene yeyo mpakha
okhala yòlimaleleya wa yowo.
46 Vano owo t’uri mulattu ni ekereja Pentekosite olelo. Eyo
ehona sinjene sa Muluku, mpakha Muluku okhala òlimaleleya
wa awo. Muhihiye nnakhala wiraneya yeyo!
47 Va wohikhala khalai, oLouisville, Kentucky. Weiwo miyo
onikhumaka, Jeffersonville, Indiana, eri okhopela wa muro
okhuma weiwo. Muhano mmosa ètta empa ya isentavo muloko.
Nto owo ari…ahikhalana mwammiravo mmosa mmononi
mwawe, nto owo àrowa vamesa wa loja n’ukhalana maroro.
Owo àmuttotta etthu emosa, omoniha mwammiravo; owo
àmukilathi n’uwehaxaxa pahi. Owo ànirowa vamesa wa
loja makina, n’uttotta etthu emosa omoniha mwammiravo;
owo amuwehaxaxa pahi. Nto okathi vakhani, owo khuttotta
ekirinikirini yamukhani khupajera orumiha, nto mwammiravo
amuwehaxaxa pahi. Nto owo khupajera okhuwela, khuvenxa
matata awe. Nto atthu mpani wa isentavo muloko yammuweha
yowo, vano awo khumorowelawira asuwele exeni yahalonke.
48 Owo khwira, “Miyo ko…Mwammiravo aka,” khwira,
“owo orina iyakha ttharu pahi.” Nto khwira, “Miyo…
Nananoru, vophiyeryaka eyakha emosa evinre, owo onokuxa
khukilathi pahi n’uwehaxaxa osulu.” Nto khwira, “Miyo—
miyo kahimuroiha wa tothoro,” nto khwira, “nto tothoro
òlepa ivahelo murette ni itthu.” Nto khwira, “Nto tothoro
òkilèla, olelo, wira owo ona wira ahikhala sana. Masi,”
khwira, “owo khakhanle sana.” Khwira, “Miyo kottikinya itthu
sothene oholo wawe, sàrowa omuvara murima mwammiravo a
iyakha sawe, ’owiriyana. Itthu sothene sàrowa omuvara murima
mwanamwane a iyakha sawe, miyo kotikinya oholo wawe,
nave owo onokilathi pahi n’uwehaxaxa osulu.” Khwira, “Owo
khakhanle sana.”
49 Eyo etthu emosa ntoko ekereja Pentekosite. Muluku
òttikinya khula yovaha, mBibiliani, oholo waya, nave awo nlelo
anokilathi n’uwehaxaxa osulu, vekèkhai sintoko yari etthu
yovonyeya. Ola okathi hiyo ovennyahu, axipatthani, ’vahinatthi
oxa. Mupuwele, Muluku khanttikinya sovaha iyo wohikhala
wira Owo ontthuna wìhana owiriyana wanyu.

Muluku àkumiha nloko ota wa nloko.
50 Vekèkhai sintoko Owo onìrawe vano, onrowa omukumiha
Mwàkameliwa ota wa ekereja, ahiyaka osùlu wa muthiyana
wahanle. Ale Òtthommwa anokhumiheriwa ota wa ekereja.

Ekereja y’erutthu enokhala mumu m’ohawani. Ele yòtthommwa
emara ekina enihaniwa “yòthanliwa, yòtthommwa, yòhala.”
51 Nrowe niwehe mota Owo iralyawe nto, okhala wira Owo
khanrukunuwa enamuna Awe y’opaka itthu. Muluku orina
enamuna emosa y’opaka itthu, nto eyo ti enamuna Owo
onipakawe, nto eyo ti enamuna yòrera, okathi wothene. Mòne
mota Owo opakalyawe, ni enamuna Owo opakalyawe, nto hiyo
nnowerya okhalana evivi ya yela.
52 Vano, miyo ki namulikanyiha, vekèkhai. Miyo nkisomme.
Miyo kihana oweha ottuli ni wona etthu Owo ìralyawe. Nto hiyo
ninnixuttihiwa wira, “Watana wa Khalai yari eruku sa itthu
sinorwa.” Vano vari wira miyo kàhiweha va nnakhala khuhona
ntata naka, nto khona eruku ya ntata naka, ni miyo kirina
ikatha thanu, nto miyo kàmukhalana mupuwelo wòrera wira
ntata naka naphiyaru iwe, kirinène ikatha thanu. Vano etthu
yakhumelenle awo sari ithonyero sa mota Muluku onipakawe
itthu, enamuna Owo onipakawe vano.
53 Nto enamuna Owo onipakawe, Owo khatonko orukunuxa
yeyo. Khula okathi, mBibiliani, Owo khatonko orukunuxa
enamuna Awe y’opaka itthu. Vòhihiyererya vamosaru, okhala
wira enamuna Awe yopajera opaka ti enamuna yoloka. Okhala
wira, Owo kharowa okhalana enamuna ekina, okhala wira Owo
t’oloka, ni, Owo, inamuna Sawe sothene ti soloka. Nkawehani
mota Owo ìralyawe.
54 Moise ahihaniwa ni khutthommwa wira avare muteko ola
owo aryawe, owo àrinawe—owo àkuxalyawe.Muluku…
55 Vano, miyo kinona wira, nyuwo mwakhottaru eyo…
Nto miyo nkinihimya ela vòhitthokelela. Miyo kinihimya
pahi, vaplataforma va, miyo—miyo nkinsuwela hat’etthu
ni nkintthuna osuwela hat’etthu ohikhala Muluku. Vano,
miyo kinona wira vo ti vatthu axinn’ihu a Epula Yokiserya
atikinihiwaya, mòne, awo anixatheryana matata mmosa ni
mukhwawe ni wakhaliha maprofeta ni sikina. Vano, eyo khehiyo
Yolempwa. “Sovaha ni wihaniwa sinikhala wohirukunuxa
murima.” Nyuwo muniyariwa etthu p’itthu nyuwo muryanyu.
Nyuwomwa, wopajerani, ele nyuwomuryanyu.
56 Nkawehenei aFarisi alemahiku ale avinre. Awo yarinawarya
vakhani pahi, okhala wira awo yaniwerya…yahikhalana ikano,
nto awo yakhala ni ikano, masi ottuli muhina wa murima aya
wari wòripela ntoko saweryaya okhala.
57 Nto ahikhala mwamuthiyana mmosa, namuttompe, muritti
awe…makhalelo a khalai va yari òripela ntoko yaweryaya
okhala, owo àri ohiloka, masi muhina mmurimani mw’awe owo
àri òtthomeliwa Ekumi.
58 Nto vo okathi Yesu, Masu, orwiyawe, aFarisi ale khwira,
“Mulopwana ola ti Pelizepuli.” Exeni yiralyaya? Eyo yahiripiha
warya iwe vakhani awo yarinaya.

59 Yesu khwira, “Nyuwo mwa atith’inyu, xetwani, ni miteko
sawe nyuwo munnivara.”
60 Masi okathi mwamuthiyana ola, otakhala orwiyawe, nto owo
khona Masu a Muluku, owo ahisuwela Yawo. Owo khatthara
Yawo, masi owo ànisuwela Yawo. Nto Awo amalakaru olavula
ni yowo, owo ahira, “Miyo kinona wira Nyuwo mwa Profeta.”
Nto Owo…Owo khwira, “Miyo kosuwela wira Mesiya onrowa
wira yela.”

Nto Owo khwira, “Miyo ka Yowo.”
61 Exeni eyo yiralyaya? Eyo yahukuttha epiphi nto khukhaliha
ottela. Mwaha wa xeni? Yahikhala epyo yari vale, epyo
yotthommwa yeyo yari mu…Owo wari mupuwelo wa Muluku
ohinatthi opattuxiwa olumwenku.
62 Ori muthinto mmosa pahi wa Ekumi Yohimala.
Nyuwo mwakhalana Ekumi Yohimala, nto nyuwano mwari
mmupuweloni mwa Muluku olumwenku ohinatthi opattuxiwa.
Nyuwo mwa ethonyeryo ya mupuwelo Awe, ’okhala wira
Yohimala nnakhala khenatoko opajera walá khenikhalakhala
emalaka. Nyuwo mwa epantte ya esukelo ya Muluku, okathi
wothene. Eyo enimoniheriwa pahi. Eyo enikhala vano. Awo
akhalana elatarato ekina yopaka, eyo okhwa, nto yòhòneya
enikhala yowòneya, nto nyuwomurimuhinamwaMwàkameliwa
nto ni Kristu, ntoko Owo sùpuwenle awe. Ntoko iya ni mwara,
olelo, siso Muluku, Kristu ni Ekereja enrowa okhala emosaru.
Vano, ale òtthommwa, owìhaniwa!

Moise àyariwe, “mwana a ekhweli.”
63 Bibilia ohimmye, wira, mmosa wa maprofeta, Yeremiya,
Muluku ohimmye wira, “Nyuwo muhinatthi nnakhala wupeya
mmirimani mw’ame anyu, Miyo kihokhalihani profeta a
maloko.”
64 Yohani Mpatisa, vano, owo ahoniheriwa mwa Yolempwa.
Yesaya, iyakha imiya thanu na pili ni muloko ni pili ahinatthi
orwa, khwira, “Owo ti nsu na ole onikhuwela mothakoni,
‘Muttokihe ephiro ya Apwiya!’” Nto vophiyeryaka iyakha imiya
xexe ahinatthi orwa, hiyo ninniphwanya tho, Malakhiya ìrale,
“Mòne Miyo kinomuruma namitthaka Aka oholo Waka, wira
alokiherye ephiro oholo wa Apwiya.”
65 Mòne, owo ari òtthommwa. Nto siso sari miteko sothene iye
saMuluku, vari wira awo yihaniwe ni Muluku.
66 Vari wira awo anosomihiwa mwa yeyo, eyo malaxi a musika
pahi, mòne, kheniwerya okhala hat’etthu. Yari ettikitti ya yolya,
nto nyuwo munothumiha ehakhi y’eyulupale anyu ni ettikitti
ya yolya, nyuwo munolaihana orowa ni mutthenkeso walá
nikhuru nimosa. Masi yari ya Muluku, nyuwo munokhala ni
Masu awo, vanakhaleru siso, okhala wira nyuwo muyariwe wira
muvarele Yawo.

67 Moise, khavo mukina àwerya okuxa opuro awe. Khavo
mukina àwerya ovaramuteko. Owo ahitthommwawira avaré.
68 Nto, axinna, axirokora, nyuwo mwarinene Ekumi Yohimala,
nyuwo motthomeliwa ovara etthu khata. Khino muhano a
vatthokoni òrèrela, khino etthu ekina, masi khavo mutthu
onwerya okuxa opuro anyu. Muluku ohopakelani nyuwo opuro.
Muhererye okuxa opuro wa mutthu mukina. Iyo otakiha wa
mw’erutthuni, mòne, enoniherya wira yokhala etthu evonyen’ye
ni nyuwo. Mukhale ele nyuwo muryanyu, siso tu. Muhikhale
hat’etthu ekina.
69 Vano, vano hiyo ninniphwanya wira Muluku ahinvaha Moise
ikhanyero wira silipiherye sohimmwa ni wihaniwa.
70 Nto khula ekhanyero y’ekèkhai, khula ekhanyero y’ekèkhai,
enivelèliwa ni Muluku, e…yokhalana nsu ottuli waya. Vano
muhivonye. Ola mwaha aka wokiserya mwa yela, mòne.
Khula ekhanyero y’ekèkhai…Vano hiyo nokhalana ikhanyero
sihikhanle sokhuma wa Muluku; Satana onniphiyererya owerya
otakiha etthu p’itthu ekhanle. Masi ekhanyero y’ekèkhai,
yovelelihiwa niMuluku, yokhalanaNsu naMuluku ottuli waya.
71 Muluku ahimwirela Moise, “Awo yahikhupali nsu na
ekhanyero yopajerya, vano mwire yotikiniha ela ekina oholo
waya. Nto vo awo yahìwelele yeyo, murike màsi pahi nto
mmwaraxelemulaponi.” Nto eyo yàri ekhanyero emosawira awo
yarowa onanihiwammemphomeni mwaya anene.
72 Nwehe, nto siso pahi ntoko Owo àhimme awe, “Mutathe
ntthupi na munawoni mwanyu. Onokhala omoreliwa ikharari
Sotoma ni Komora, nihiku nne, ovikana sinrowaya okhala
muttetthe owo onokhottani nyuwo.”
73 Vano hiyo khannithwela s’ekereja. Ela ti Ekereja. Kristu
t’uri Ekereja. Hiyo nri mwa Kristu. Erutthu ya siri ya Kristu,
hiyo nniyariwa Mwemmo. Kheniweryaneya nyuwo witakaniha
Mwemmo.
74 Miyo kinikhala ni nloko na Branham wa iyakha
sophiyeryaka miloko mithanu ni thanu, nto awo khanatoko
okivekela wira miyo kitakanihe nloko nenno. Miyo kiyariwe
Branham.
75 Nto eyo ti enamuna nyuwo muryanyu muKristu. Nyuwo
muyariwe muKristu, khahí witakaniha mwemmo. Nyuwo
muniyariwa memmo. Atthu othene t’owova oyariwa. Awo
anikhalana enamuna emosa yoloka yòrera wo ovara ntata
namukhani, walá olepa epaphelo yamukhani, walá othukumela
ni màsi vakhani memmo. Eyo khehiyo oyariwa. Oyariwa
etthu yònanara. Oyariwa e—etthu yònanara. Miyo khenikijala
wari munikhomani na ikuluwe, walá e—walá munikholani,
walá ekatthi yopintariwa ni njano y’oxipiritali; oyariwa ti
wottakatta, nto eyo animokhalihani nyuwo ottakatta. Nyuwo
khamuntthuna ohiyererya, nyuwo khamuntthuna ela, ele, walá

ekina, masi maithori anorapiha opintariwa ori witho wanyu
ni wokhalihani mutthu òvirikana. Nyuwo mwayariwaru vasyá,
eyo enoruha ottakatta wa nyuwo, masi nyuwo munokhuma
mutthu musyá. Munnona? Atthu khantthuna eyo. Awo antthuna
ephiro emosa yokhweya, nyuwo munnisuwela, nto khasikhanle
iphiro sokhweya. Sintoko esipo, owo ohimmye, “Miyo kinotthara
ephiro na ale vakhani òkhottiwa a Apwiya.” Owo khantthuna
okhala mwiri wa nnivukuni m’oviha.

Khula ekhanyero y’ekèkhai ya Muluku enitthariwa ni Nsu
na Muluku.
76 Vano mutthu avahererya ekhanyero mulaponi, walá okathi
p’ukathi, nto nsu owo onlavulawe ottuli waya khuhikhala Masu
a Muluku, nto nwehe sana, muhikhupali iyo. Vari wi exikola
emosa ya khalai, mutthu avenya ni wira, onnoniherya ekhanyero
enikhuma wa Muluku, vano nto mwixuttiho wa mutthu uwo
ti teologia yole a khalai nyuwo munikhalananyu iyakha iya
sothene, Muluku khanatoko ovelèliha ekhanyero eyo. Nwehe
mwa Solempwa nto mòne sinto yari yeyo. Muthole Solempwa.
Mmiravo owo onotthika ni wira, “Vano hiyo othene nintthuna
nìtakanihe n’ila. Owo muteko wotthokihiwa wa khalai.” Nyuwo
muhikupali eyo. Hiyo nnorowa ophiya mwa yeyo, minutu
vakhani pahi, mòne. Nnari, nyuwomuhikhupali eyo.
77 Muluku okathi wothene onnilipiherya ikhanyero Sawe.
Ekhanyero enikhuma wa Muluku okathi wothene enlavula Nsu
na Muluku.
78 Nto yakhalaru exikola emosaru ya khalai nyuwo
munikhalananyu, mwaha xeni Owo arowawe ovaha ekhanyero?
Nyuwo muri mwemmo. Owo ontthuna wophihani nyuwo
vanlothoni vavo. Ekhanyero enihimya wemela! Murowe
murima-murima! Nwehe otthu nyuwo onrowanyu! Nyuwo
munimwimoroxa mmansinyu vanlothoni mwahiweheru.
Yokhala ekompa yothokolowa, nto yokhalana ekhanyero vo
okathi wothene nyuwo muhinatthi okompa, wira yòkasopeni
nyuwo wira muhipweteye. Namatthukula ephiro òsuwela
onnihela ikhanyero. Nto hiyo nnetta ephiro ya m’Ovuwani. Nto
ekhanyero yalavulaka etthu emosaru yelo ya khalai, eyo khayari
ya Muluku.
79 Muluku onivaha ikhanyero wira ihane owiriyana wa atthu
Awe. Ikhanyero ti sowìhana owiriyana wa atthu a Muluku,
ikhanyero sa Muluku ti siso. Ikhanyero sa Muluku sinivaheriwa
wira yihane owiriyana wa atthu aMuluku.
80 Vano va mwiwa wàvarela yari ekhanyero wira emuvare
murima profeta, etthunaka, okhala wira profeta ahitthawa
wa Muluku, nto Muluku khuvahererya mwiwa wàvarela
ntoko ekhanyero. Nto owo ahona ekhanyero ela yotikiniha;
owo khwira, “Miyo kinorukunuwa wira kone ekhanyero
ela yotikiniha exeni, wira mwi—mwiwa onòvarela nave

khonipaheya.” Vano Muluku ihana owiriyana wa profeta Awe
namatthawa. Owo amuwerya okhalana mukina, masi Owo
amutthomme Moise wira avare muteko nto khavo mutthu
mukina onrowa okuxa opuro awe.
81 Mmukwahani, atthu akina yahererya ovara yowo, nyuwo
mosuwela. Datani khivenya nto àtthuna opaka mutthenkeso
mwa yeyo. Muluku khumuhimerya Moise, “Mwivalanye
mmansinyu. Miyo kinimwàmirya awo.”Munnona?
82 Muluku onetta ni mutthu mmosa. Munnona? Vano nwehe
ela, Owo àtthuna wihana owiriyana wa profeta, wira amuhele
profeta nipuro nawe nekèkhai, mòne, nto Owo khuvahererya
ekhanyero ya mwiwa wàvarela.
83 Nto, nwehe, Nsu nàtthara ekhanyero nàri Nsu Nolempwa.
“Miyo kihiwa wunla wa atthu Aka, ni ikuttho saya, mwaha
wa makapatasi, nto Miyo kinnimupuwela natiri Aka.” Amen.
Eyo ennimaliha mwaha. “Miyo kinnimupuwela natiri.” Nno nàri
Nsu Nolempwa. “Nto Miyo kinorumani nyuwo orowa. Miyo
kokhuruwawira kavuluxe, ntoMiyo kinorumani nyuwo.”
84 Mupuwele, Muluku khanivara hat’etthu ahikhanle mutthu.
Nyuwomunnisuwela yeyo? Eyo t’enakwattula atthu.Munnona?
85 Ti yeyo yakwattunle atthu mwaha wa Yesu. Awo khwira,
“Nyuwo mwa Mutthu, munikhaliha mmansinyu Muluku.” Owo
àri Muluku, masi awo khayawerya wiwa eyo. “Ahe, Nyuwo,
muryene Mutthu pahi.”
86 Owo khwira, “Ahe, nyuwo munniwihana maprofeta,
‘amuluku,’ ni ikano sanyu sinnikhupali yeyo. Nto nyuwo
mwàwìhanaka awo ‘amuluku,’ yawo Masu a Muluku anarwela,
munikilamula sai Miyo kahimyaka wira Miyo ka Mwana a
Muluku?”
87 Mòne, ikhanyero, wira sìhane owiriyana. Nto, mupuwele,
owiriyana wihaniwaka nto khukhala elinya emosaru ya khalai,
owo khahí Muluku.
88 Masi Muluku ontthuna omuvara murima profeta vano, nto
Owo oninvaha ekhanyero, ni Nsu nàtthara ekhanyero nàri Nsu
Nolempwa. “Miyo kowona atthu.Miyo kihiwawunla waya.Miyo
kinnimupuwela natiri Aka.”
89 Vano Muluku onrowa olavula mwa Masu Awe a natiri. Owo
ohana omuruma profeta Awe, mana Masu animurwela profeta.
Bibilia ohimmye wira, Muluku òhimya, Mmansawe, wira, “Owo
khanira hat’etthu mpakha Owo owupululela arumeyi Awe
maprofeta toko.” Munnona? Nto vo, ekhanyero enovahereriwa,
ni Solempwa sinimoniheriwa, nno ti Nsu na ekhanyero.
90 Mòne Nsu na ekhanyero, ya Moise? Yopajera, ekhanyero yàri
mwiwa wàvarela; Nsu nàri Solempwa.
91 Moise akunxe yeyo ntoko ekhanyero Awe, nto khurowa
w’Ejitu khupaka ekhanyero yeyo Muluku àmuhimenre awe; nto

ekhanyero yahikhalana Nsu naya, nto atthu yahamini vano awo
yahikhuma. Nto okathi awo yettaya, awo yanira sana; masi
okathi awo apajenre ayawapaNsu, nto awo yanèmela.
92 Mupuwele, Isarayeli ahetta ekwaha. Nyuwo mwanisuwela
orakamela wothene awo yarwiyaya? Awo yamukhala…Awo
yari imilya miloko mixexe pahi [64.37 Km.], nto iyakha
sophiyeryaka miloko mixexe yiraka yeyo. Mwaha wa xeni?
Okhala wira awo yahipajera wapa Nsu nenno nakhumihenrye
ekhanyero. Awo yasuwela vakhani, okathi awo yakhuwelaya
ohitto mukerekhere wa ephareya mme, ni yinaka Murohoni, ni
Moise ìpakaMurohoni, awo yari mahiku vakhani pahi. Masi awo
khupajera wapa, ni yatthuna opaka etthu ekina yovirikana; vano
awo yahikhala iyakhamilokomixexemothakoni, ni khupweteya
mwemmo, ti yeyo, okhalawira awo khayaminni.Muluku khwira,
“Awo khaniwapani nyuwo, Moise. Awo anikapa Miyo.” Nno nàri
Nsu na Muluku, khahí Moise.
93 Vano nwehe, Yehova onrowa olavula mwa Masu Awe a
natiri, siso Owo ohana wàruma maprofeta Awe. Eyo, nyuwo
mwatthunakawona yeyo, eyo eri mwaMaphattuwelo 15:16. Hiyo
ninniphwanya wira Muluku ahimuhimerya Abrahamu, “Osùlu
anyu onokhala elapo ela ya amalapo, nto Miyo kinimwakumiha
ni ntata nòwerya. Sotakhala s’atthu a wAmori nlelo khisinatthi
omalela.” Anatiri Awe othene Owo àhimme awe, Owo ori va
amuvarakamurima profeta, ni mwiwawàvarela.
94 Vano vari wira mwiwa wàvarela wahihimya wira, “Moise,
Muluku ti Muluku.”

“Ayo, miyo kinnamini iyo.”
95 “Oh, nyuwomunnira sana,Moise, mpwehe yeyo pahi. Nyuwo
momuthela muthiyana òloka; owo mwana òrera. Vekèkhai
muhana mwana òloka! Avuwihiwe Muluku!” Eyo exikola yele
ya khalai. Munnona?
96 Masi Owo àri òlikana wira apake etthu, siso Owo
àhàna omuvara murima mulopwana owo. Nto Owo ahinvaha
mulopwan’owo ikhanyero pili wira apaké, nto khwira, “Khula
ekhanyero yahikhalana Nsu.” Nenno ninlipiherya wira ti siso.
Vano nkawehani etthu Masu ale yalavunlyaya, hatá opattuxa.
Yehova ahilikana wira alavule vano.
97 Emara ekina, orwa wa profeta enikhala ekhanyero. Nyuwo
mwanisuwela yeyo? Orwa wa profeta, mwa okathi, enikhala
ekhanyero.
98 Vano, miyo nkinimuhinya Tothoro a Divinidade. Miyo
nikinimuhimya pastore òroromeleya, mutthu òrera murima. Iyo
ti sòrera. Awo arumeyi a Muluku.
99 Masi profeta ekhanyero. Bibilia onihimya siso va. Nto
ekhanyero ya xeni? Eyo ekhanyero wira Masu Awe anihalela

omaliherya, okhala òmaliheriwa ni Nsu na ekhanyero ela ya
profeta.
100 Nwehe, orwa wa profeta ekhanyero enilopola olamuliwa
vakhiviru. Nyuwomwanisuwela yeyo? Olamuliwawolikanawira
orwe akhalaru profeta mulaponi.
101 Mupuwele, owo àhàna vekèkhai, yopajera, àhàna okhala
òlipiheriwa ni Muluku ni Masu a nihiku nenno, nto vo owo
onopaka ekhanyero. Nto vo nwehe ekhanyero yeyo, etthu
owo onihimyawe. Owo òhimya, “Eyo yakhumelelaru, vano
mmwiwelele yowo.” Mothakoni 12:6. “Eyo yahikhumelele,
muliyale.” Eyo ehana okhala ekhanyero ya Solempwa Owo
onivahawe.
102 Nto etthu Owo onivahawe ntoko ekhanyero, emara emosa,
Owo àkhanlene mmosaru nsana, olelo, ni mahiku othene, Owo
onnitthikela avahaka yeyo enamuna emosaru. “Masu a Apwiya
yanirwa wa maprofeta.” Awo yari Masu. Nto okathi Yesu
orwiyawe, Owo ari Masu. Nto Masu yanilamula miupuwelo ni
sotthuna sa mmurimani, vohihiyererya, arowaka ni arowaka.
Vano nwehe.
103 Orwa wa profeta ola, onivaha ekhanyero, ya, “olamuliwa ori
vakhiviru,” okathi wothene.
104 Nrowe nèmele minutu vakhani pahi. Miyo nkimpisa vanjene.
Nrowe nawehe atthu anli vano, mwa minutu muloko. Nto
wohalela wamutthaka, kìreke, mwaminutumuloko.
105 Nowe, profeta mulaponi—mulaponi, ekhanyero wa
olamuliwa warwa. Moise, profeta mulaponi, ekhanyero wa
olamuliwa warwa. Eliya, profeta mulaponi, ekhanyero wa
olamuliwa warwa. Yohani, profeta mulaponi, ekhanyero wa
olamuliwawarwawa Isarayeli; awo vekèkhai yahivaluliwa.
106 Nkawehani, ekhanyero! Exeni ekhanyero enìraya?
Ekhanyero eri wira yihane owiriyana, ni wira yalikanyihe
ale òtthommwa, ni akhume mphironi olamuliwa ohinatthi
orwa. Ti yeyo Nowe ìralyawe, àlikanyinhe ale òtthommwa.
Akina wa awo, nto exeni iyo enìraya? Ekhanyero, ni Nsu na
ekhanyero, enimuhukhumu mulipa-òhàmini ni omukhaliha
òlikana wira alamuliwe. Eyo enakhaliha ale òtthommwa
òlikana wira yopowe. Eyo t’ile eri ekhanyero. Ti yeyo ikhanyero
sinvaheriwaya, wa olamuliwa onirwa. W’ale òtthommwa, awo
annona eyo.
107 Ntoko mwamuthiyana ni murima wòrera, ni erutthu
yotakhala; ni aFarisi ni erutthu yòrera, ni murima wòtakhala.
Eyo yahimulamulammosa, nave enimopola olemukina.
108 Nto malamulo mamosaru yawo yamoponle Moise,
yahihukhumu olumwenku; olaleya wawe.
109 Eyo ennimukhaliha mulipa-òtthommwa òlikana. Exeni
mulipa-òtthommwa onikhalelawe òlikana? Okathi awo anonaya

ekhanyero yovelelihiwa ni Muluku, awo antthikela oweha mwa
Solempwa ni wona vari wira eyo ehana okhala mwemmo. “Ayo,
ela eri va.” Exeni iyo? Olamuliwa onihalela orwa. Vano mulipa-
òtthommwa onnìwelela Nsu.
110 Masi ale òhitthommwa anokhotta, ni wira, “Khena mana.
Nrowe! Hiyo nnokuxa exikola yele ya khalai.” Munnona? Ti siso
awo yìralyàya mahiku a Luteru. Ti siso awo yìralyàya mahiku
a Wesley. Ti siso awo—awo aniraya vano, enamuna awo aniraya
mahiku othene.
111 Masi eyo ekhanyero, ni eyo yokhalana Nsu nintthara
ekhanyero. Nto Nsu nnoniheriwa ntoko Nsu Nolempwa. Vano
muhiliyale eyo. Vano muhiye eyo ekeleka muhina, okhala wira
miyo poti ohiwònani tho.
112 Miyo kàtthuna kikhalannene enamuna miyo kàrowàka
owerya orwa va nipuro nimosa wakuxa axinn’aka othene,
okathi awo yahakhalanaya ohakalala wiraneyaka, wemexa
ehema n’ukilathi pahi, nihiku ti nihiku, ni wixuttiha yeyo
mpakha—mpakha eyo okela muhina sana. Masi Owo kharowa
otthuniherya eyo, miyo nkinupuwelela. Mòne, hiyo nihattamela
wokiseryani vanjene. Miyo kokupali wira hiyo nri nanano va
wokiseryani.
113 Mulivuruni mwaka mme, yeyo miyo kinikhalanaka
yolempwa. 1933, vosisu omosa, kitthunaka orowa exikola
y’Ettiminku, exikola y’Ettiminku ya Baptista weiwo miyo
kàri aka pastore, Eroho Yowarya yahirwa khukoniherya
okathi wokiserya, ni khukoniherya itthu thanu na pili sarowa
okhumelela. Miyo kahilepa seiyo. Iyo siri vapapheloni ya njano
ya khalai.
114 Khukilèla vekèkhai mota Alemanha arowawe oteka Elinya
Siegfried ile, ni mota atthu a wAmerika yarowaya oxinttiwa
vanjipale ni yeyo, iyakha muloko ni mmosa ehinatthi e—elinya
nnakhala otekiwa.
115 Khuhimya mota Mussolini arowawe ovenya, ni mota
owo arowawe orowa wEtiopia, ni mota Etiopia arowawe
“omorela munawoni mwawe.” Ni wira owo àrowa okhwa
vòwuliha-vo muru, òrukunuweliwa, ni atthu awe yamurowa
omusenyera yowo.
116 Nto miyo khwira, “Sokhala ismu ttharu: Comunismu,
Fascismu, ni Nazismu. Sothene iyo sinothukumanyiwa vamosa
ni Russia, sikhalé Comunismu.”Nto enoKato-…enopwexakasa
eKatolikisimu. Mòne eyo yàhìre!
117 Miyo khwira, “Wunnuwa iwo onimwiraneya!” Miyo khwira,
“Miyo kinnona ikaro sikhalaka ntoko noje, sikhuruwelaka
mphironi. Sokhala ikaro sinikhuruwela iphiro sulupale, ni
muthinto mmosa wo wettihiwa, awo kharina yo wettiha. Miyo
kinniwona aximusi a wAmerika amwettaka xaterexi ottuli
wa ekaro.” Awo akhalana ekaro eyo nanano va, awo yarina

pahi iphiro sulupale wira ahele mo. Volkswagen mwamukhani
noje nolikana, vekèkhai siso, ni ti siso ikaro sikina sothene.
Nyuwo mwaniwerya otthokelela, 1933, mota ikaro sàkhalàya,
mpakha vano?
118 Nto Eyo yahihimya tho, wira, otthuniheriwa athiyana
othanla, ni etthu awo yarowaya wira. Ni mota elapo ela,
ekhalaka ethonyero, ntoko Isarayeli, yarulyaya mulaponi
khiwomola axinene, nto khurithi elapo. Ni mamwene
vakhani òpajera awo yarinaya, David ni Salomoni, awo
yari mamwene yàmova Muluku. Numala okathi vakhani,
awo yahikhalana Akhabi àrwiye. Awo yahimuthanla yowo.
Ekathera yamukhala…ekereja yahikela molumwenkuni. Nto,
hiyo nahikhalana Lincoln ni Washington, nkawehani etthu
ekhanlyaya olelo. Nkawehani otthu hiyo onrowahu vano. Eri vai
etthu enttharelana? Hiyo nri okathi wokiserya.
119 Nto eyo ekhanyero, mw’erutthu, vekèkhai siso. Eyo
ennakhaliha ale òtthommwa olikana; ni ennilamula, mwa
olamuliwa, ale òhàmini.
120 “Profeta ola akhalaru profeta èkèkhai, ni etthu enihimyawe
wiraneya,” Bibilia ohimmye wira, Mothakoni 12:6, “mwiwelele
olopola wawe, mana owo t’olipiheriwa eyo khahí mutthu.”
Pro—profeta mutthu. Masi Nsu na ekhanyero yulupale Nsu
Nolempwa, ti nolipiheriwa, nto eyo t’ulopola.
121 Bibilia olempwe ni maprofeta, mupuwele. Mwa Pedru a
Nenli, tho, 1:21. Mwa aHeperi 1:1, nave-tho.
122 Nlumi na Moro, wa Moise, yari ekhanyero, Nsu nàrowa
olavula. Nlumi naMoro nòniheryawiraNsu nàrowa olavula. Eyo
ekhanyero, Nlumi na Moro. Nyuwo atthu mwàhàna wupuwela
yeyo Houston, khahí khalai.
123 Moise, profeta, ekhanyero ya Isarayeli, wira natiri ahalela
vakhani olikana wira amaliheriwe. Okathi Moise orwiyawe nto
khupaka ekhanyero ya profeta, awo yahisuwela nananoru vavale
wira owo arowa wathukumanya vamosa.
124 Mota Masu a Muluku anikhalaya òlikana vòratta, khula
okathi mamosaru. Hatá ntoko miyo sihimalyaka nsana
ohiyu, mota Urimi Tumimi, ni itthu sothene, okathi wothene
sinakhulaya wa Muluku.
125 Nrowe nimukuxe-tho profeta mmosa, okathi vakhani, Yona.
Miyo kahikhalana ekapitulu 1 ya Yona yolempwa va, ekapitulu
1 va ya oprofeta awe. Yona akhumme mmirimani mwa nankumi,
yari ekhanyero. Mòne, atthu yari mapakau. Awo yàkokhorela
amuluku amphareya, ntomuluku aya amphareya àri nankumi.
126 Vano atthu anjene antthuna omulamula Yona. Miyo okathi
wothene kinnimukhaliherya Yona. Yona khari wohitthuna
wa Apwiya. “Mavalo a atthu òrera murima anitthokihiwa
n’Apwiya.” Hiyo nintthuna ohimya wira, “Owo ti Yona.” Masi

nrowe pahi nikuxe eyo mwa…etthu eyo eniphwanelaya, emara
emosa. Miyo kosuwela wira owo àhàna orowa oNinive, masi
Muluku ahimwiriha owo owela ekalawa ele yarowa oTárisi. Nto
Owo àhìriha ehasara orwa mphareya.
127 Yona khwira, “Mutthukematata aka ni inawu. Timiyo kirina
mulattu, ole okhumelelinhe etthu ila.” Nto owo ahiriheliwa. Nto
ehopa yamurapelela mmasini, ehopa yulupale yeyo yamminrye
Yona.Miyo kosuwelawira eyo ti yorika siensia okupali.
128 Va wohikhala khalai, oLouisville, Kentucky, mwa iyakha
muloko sivinre, ahikhala na—nankumi mmosa àri vasulu va—
vakaro. Nto ahikhala Ricky mmosa mwamukhani vavo, arina
ankhili vanjene owo ahasuwelawe mota wo wettiherya. Owo
èrerya omukhaliha Bibilia ohimya etthu yowotha. Owo khwira,
“Nyuwo mosuwela, nyuwo munniwa ethale ele ya Bibilia
ya khalai, wira nankumi ahimmirya Yona.” Owo khwira,
“Nkawehani, khivaweryaneya omuhela pola vammilo vawe, owo
àri òyevaxa. Mota xeni mutthu owunnuwa sana àrowawe okela
mmirimani mwawe?” Khwira, “Nyuwo mòne, eyo ethale ya
khalai pahi, ntoko Bibilia osaren’yawe seiyo.”
129 Eyo yari yokitepela mwa mu—mupuwelo aka. Miyo khwira,
“Mulopwana,miyo kànitthuna ohimya etthu emosa vavo.”

Khwira, “Exeni murinanyu yo ohimya?”
130 Miyo khwira, “Nyuwo mòne, nyuwo khamunsomme Bibilia
orattene.” Miyo khwira, “Bibilia ohimmye wira owo àri
nankumi a mekhawe. ‘Muluku àtthokinhe ehopa yulupale.’ Eyo
yapakiwe mekhaya, wira amiriwe ni yeyo, eyo yahimuhiya wira
siso! Eyo khayari ehopa pure. Muluku àrowa ovara muteko
wohilimaleleya, tivo Owo ahikuxa ehopa yohilimaleleya.”
Munnona? Owo khahimmye-tho etthu mwaha wa yeyo. Vano,
eyo, Muluku àrina etthu y’omekhaya.
131 Ntoko mwarusi mmosa, emara emosa, akhumaka
otapernakulu; maihi awe makhani òxamuleliwa ottuli, ni
òthererya, vophiyerya mpakha ethoni awe yamukhani yakhala
ntoko esapola yoperiwa. Owo àrina Bibilia pahi, arowaka.
132 Mulopwana mutokwene ola ìhaniwa Jim Dorsey àkhala
Utica. Owo àri mutthu òhamini, toropa mutokwene, nto—nto
owo khàmwàmini Muluku. Nto owo khwira, “Munrowa wowi
nyuwo, mwamuthiyana?”

Owo khwira, “Miyo kinrowa owani, mulopwana.”
Khwira, “Exeni iyo nyuwo munikuxanyu mmononi

mwanyu?”
Owo khwira, “Ola Bibilia.”
Khwira, “Nyuwo khamunimwamini uwo, munnimwamini?”

Nto owo…
Khwira, “Ayo, miyo kinnimwamini, mulopwana.”

133 Nto khwira, “Nyuwo munnamini ethale eyo memmo mwaha
wa nankumi ommiryaka Yona?”

Khwira, “Vano, vekèkhai, miyo kinnamini khula Masu
a mu.”
134 Owo khwira, “Munrowa woniherya sai yeyo enamuna ekina
wohikhalawamini, yeyo nyuwomunihananyuwamini?”

“Vano,” owo khwira, “okathi miyo onrowaka Wirimu, miyo
kinomukoha Yona.” Munnona?

Owo khwira, “Ankhi owo àhikhale weiwo?”
135 Owo khwira, “Vano nyuwo munorowa omukoha.” Vano miyo
kupuwela wira eyo yàri etthu yowokolola sana. Vano miyo
kinona wira eyo ekèkhai.
136 Bibilia àhimmeru wira Yona ahimmirya nankumi, miyo
kàmwàmini. Owo ammutthokiha. Etthu Muluku ohimme awe,
Muluku onniwerya opaka, ni Owo okathi wothene onnisuka
Masu Awe. Vano, Yona, hiyo nnimutheya yowo…
137 Masi nyuwo mòtoko oweha? Ehopa okathi enirapelelaya,
enixaya yolya aya. Nto okathi eyo enilyaya, enrowa nananoru
vathi omumuliha malakhalakha aya vathi. Mulyihe ehopa anyu
ya wero nto nwehe etthu ekhumelenle. Iyo sinovona erukulu
aya ekhani, nto sinorowa vathi n’uhela malakhalakha aya
aphiteryaka vathi, n’ukhala vavo n’umumula.
138 Vano, ehopa ela yolikana yahirwa khummirya profeta ola.
Nto owo ahirowa mpakha vathi va ephareya, nto alakela iprasa
miloko mixexe [72 m.] vathi wu. Owo ahirowa vathi, witthuwa
mmansawe vathi va ephareya.
139 Vano hiyo okathi wothene nnimupuwela Yona. Nto atthu
othene anira, “Vano miyo kovekeleliwa, masi ntata naka
khanikhanle sana. Miyo kovekeleliwa, masi nkinona hatá sana.”
Nyuwomuhikhalakhale mmukhuwelelaka Yona.
140 Vano nkawehani inenero owo àrinawe. Vano, yopajera,
owo àri ephareya y’epheyo, ni owo ahikhuma ephiro yeyo
Muluku àmurumme awe. Matata awe ni inawu sawe sàri
sotthukiwa. Owo àriheliwe ephareya, y’epheyo y’owali, nto
nankumi khummirya khurowa mpakha vathi va ephareya. Nto
owo àphwanyaneya mwemmo mmarapheyoni, mmirimani mwa
nankumi, makukhu a mphareya muxikoni mwawe. Nto owo
aweha ephiro ela, yari erukulu ya nankumi. Owo aniweha ephiro
ele, yari erukulu ya nankumi. Mapuro othene owo awehawe, yari
erukulu ya nankumi. Nyuwomunilavulamwahawa inenero, owo
alakela ahikhalana seiyo. Masi nyuwo munnisuwela etthu owo
àhimme awe? Owo ahimmye wira, “Iyo ithiru sowotha. Miyo
nkinrowa-tho oweha seiyo, masi emara ekina thomiyo kinoweha
empa Anyu yowarya.”
141 Mana, Salomoni, mutthu a mw’erutthuni a elapo ya vathi,
yowo àlompale avahereryaka empa ya Muluku, ahimmye wira,

“Pwiya, atthu Anyu yakhala m’oxankani nipuro pi nipuro, nto
yaweharu nipuro nna nowarya, vanomwiweWirimu.”
142 Nto Yona ahikhalana wamini etthu Salomoni àlompale
awe. Nto Muluku ahinvuluxa mwa nankumi, numalá mahiku
mararau n’uhiyu. Owo poti àwanre ettiyelo y’epheyo vale.
Miyo nkinsuwela etthu Owo ìralyawe, masi Owo ahimukhaliha
mukumi mahiku mararu ni ohiyu miraru, sintoko Masu. Nto
Masu t’ari a xariya.
143 Vano, vari wira Yona, mwa sokhumelela iye, aniwerya
oweha tho etapernakulu yeyo mutthu àpanke awe, mota xeni
vatthuneyaxaya nyuwo ni miyo, ohiyu ula, oweha Empa yeyo
Yesu onikhalawe mono wolopwana wo Oweryaxa, ni Ephome
Awe Mwanene, alapelaka mwaha w’olapa wahu, mwaha wa
inenero sahu sikhani! Muhimulamule Yona, nto vo muwehe ele
evonyen’ye ni nyuwo. Mmuweheke natiri, “Muluku ohimmye
siso!” Nyuwo mwari ana a Abrahamu, “Muluku ohimmye siso!”
Owo òmulapa natiri, nto eyo ennimalihamwaha.
144 Nkawehani, atthu othene yari ota atothaka ihopa, ni
apurulaka matthavi aya ni itthu. Okathi vakhani, onikhuma
muluku a mphareya, nankumi, òwali arowaka mukerekhere.
Atthu othene khumora akokhoraka. Muluku onnisuwela mota
wo opaka itthu. Nto owo khukhumela nananoru mukerekhere
khukumiha nlumi nawe, nto, okathi owo vìralyawe, va
onorwa ti profeta èttaka mwano mwa nankumi. Profeta!
Muluku ahimwàmula profeta mukerekhere mwa ephareya.
Khenixankiha awo orukunuxamurima.Munnona?
145 Eyo yari ekhanyero. Yona akhumihiwaka ni nankumi, yari
ekhanyero. Exeni owo ìralyawe? Eyo yari ekhanyero yakhumme
wa Muluku. Exeni Nsu nahimalyaya? “Murukunuxe murima
ahiso munopweteya, muhina wa mahiku miloko mixexe.”
Ekhanyero ya Muluku; Nsu na Muluku! Okathi wothene, okathi
Muluku onivelèlihawe ekhanyero, Muluku onnivelèliha Nsu
Nawe ottuli wa ekhanyero yeyo. Nkawehani, “Murukunuxe
murima, ahiso muhina wa mahiku miloko mixexe muttetthe ola
wothene onopweteya.”
146 Profeta Yohani onorwa mulaponi, vaviralyaya iyakha imiya
xexe ahikhanle profeta; ekhanyero vaviralyaya iyakha imiya
xexe, wira owo arwe. Okathi ule wòhureya vakhani!
147 Vano nyuwo mwari mutthu a murohoni nyuwo munovara
ethu miyo enihimyaka. Muluku atthukule muru anyu. Okathi
mukavi ovinre?
148 Iyakha imiya xexe, Isarayeli ahirina profeta, ikereja
sahikhala sohononeya vanjene, nto va onorwa ti Yohani
vanlakani. Yohani àri profeta, ekhanyero wira Mesiya àrowa
olavula numalá owo.Nwehe. Okhalawira,Malakhiya 3 ahimmye
wira, “Miyo kinomuruma namitthaka Aka oholo Waka, wira
alokihe ephiro, àlokiherye atthu.”

149 Nkanweheni Yohani, wohikhala wìsona mwa yowo. Owo
khàtonko ophwanya hatá ovuwa. Awo yanitthuna omwìhana
yowo Mesiya; masi owo khwira, “Miyo nkimphwanela otaphula
ixapattho Sawe.”
150 Masi nananoru Yesu n’urwa, Owo ahikhalana ekhanyero,
Nlumi na Moro, Warya vasulu Vawe, ntoko epompa khurwa Nsu
nihimyaka wira, “Ola Mwana Aka onimphentaxaka, Yowo Miyo
onikisivela.”
151 Nkawehani, nto Yohani nànanoru khwira, “Owo ohana
owela. Miyo kihana okhuruwa.” Owo ahoniherya Ekereja wa
Kristu. Amen.
152 Hiyo ninnihimeriwawira, mahiku òkiserya, yeyo enotthikela
tho! Onorowa okhala Mutthaka mmosa onorwa, yowo onrowa
omoniherya Mesiya wa atthu. Nto enrowa okhala mwa enamuna
emosa, awo anrowaya okhala òthamala ntoko awo sìralyaya
mahiku ale. Owo òhimya yeyo. Ekapitulu enttharelana ya
Matewu, yaMalakhiya, enninihimeryamwahawa yeyo.Nwehe.
153 Awo yahikoha yeyo. Mukhalelo wa Yohani wahimoniherya
owomwa eroho ya Eliya. Vano nkàwehenimaprofeta anli.
154 Vano, Eliya àri mutthu àvennye okathi wa Isarayeli,
mw’epurumapuruma.
155 Akhabi àri mwene. Ni athiyana othene yahivèha
amutakihaka Yezabeli, nto alakela maihi òmetthiwa ntoko muru
wa màsi ni itthu sothene, alakela ntoko hiyo nirinahu olelo. Nto
othene yahirowa ni Yezabeli. Nto mapastore yupuwela yòrera
pahi. “Mwahiyemmansaya. Mwahiye awo yìreke.”
156 Nto okathi yowo, Muluku ahimuvenxa mulopwana mmosa
akhumaka mothakoni, a nsina na Eliya. Hiyo nnakhala
khaninsuwela otthu owo onikhumawe. Owo khàrina hatá
exikola wira emusuwelihe. Masi owo ahivenya, ni owo ahilamula
itthu iye sothene. Owo ahilamulamutthenkesowothene.
157 Vari wira owo onimorwa vanlakani, olelo, owo àmulamula
mutthenkeso ahu nave-tho.
158 Owo ahimulamula khula Yezabeli. Nto eyo, wokiseryani, ti
yowo àmuhasunle profeta. Wòmoliwa, ntoko Yohani; àkilanthi
vathi va mwiri junipero okathi Yezabeli àrowawe omwiva. Owo
ànimunyokha.
159 Nto vo hiyo nimphwanya wira okathi Yohani orwiyawe,
akhumaka mothakoni emara ekina, mulipa-òphenta mothakoni,
ni mutthaka wo walukama axithiyana a vano anikhala
òmwalaniwa n’utheliwa, n’utheliwa tho, owo ahithikilasa etthu
iyo kapatti kapatti. Owo khatonko okhuma oxikola. Owo
àkhumme wa Muluku, mutthu òrummwa ni Muluku. Nto
owo àhàlamula axithiyana a vano, vanjipalexa yawo, nto
owo khàtonko ohiyerera ohimya etthu. Masi owo vowòneya

ahihimya wira okathi wari vakhiviru, Mesiya àrowa olavula.
Nkawehani yeyo.
160 Vano mulikanyihe okathi wo orwa wopajerya wa Eliya ni
amosa amosa wa maprofeta ala òlelo, anahiya maYezabeli aya
omettha maihi aya, ni wàwara akaputtula, wapaha asikaro,
etthu p’itthu awo antthunaya wira, owèttiha arowaka. Vanrèrela
ohihimya hat’etthu, owo onomuhiya owo, amurowele mukina.
Awèttihaka mapuro othene ni iyaminelo sipakiwe ni mutthu; eyo
ehaya, mixuttiho sa mutthu. Nto, wira siso, awo annikhaliha
soruma sa Muluku ohivara etthu, ’okhala wira awo anniwerya
witakaniha mukereja ni nlelo ohimya okhala aKristu, n’ulipana
ihakhi saya ni wira awo aKristú, n’ukela oholo. Ti yeyo awo
antthunaya. Ti yeyo awo yìralaya mahiku ale.
161 Masi, mupuwele, owo ti okathi mmosa ntoko yowo, ntoko
Muluku ohimalyawe mwa Malakhiya 4, wira Owo amurowa
omaliherya Masu emara ekina. Ti yeyo. Nkawehani vatthu
hiyo varyahu olelo, vekèkhai ntoko saryaya okathi wa Yohani,
vekèkhai ntoko saryaya okathi mukina.
162 Nkanweheni Amosi ula mwamukhani ovenya, mmiravo
mmosa mwamukhani. Hiyo khaninsuwela otthu owo akhumme
awe. Owo àri makhampusi. Muluku amuroiha mmalaxini mwa
ipwittipwitthi ni malaxi a imompe, ni, ni omwixuttiha. Nto
okathi owo orwiyawe oSamaria, ni okathi owo okhumme awe
khuvenya vasulu vantumuxa vale nihiku nne, khuweha vathi
vale. Nto nsuwa nne naryaka vamuru vawe wa ntari, ni
ipwetupwetu sawe sottwèlela, ni maitho awe khukhala vamosa
ni yaryaka. Maitho awe a ikharari khwaphila, khahí mwaha wa
itthu maturista yònàya okathi awo yarwaya-wo, okhala wira
muttetthe wothene wahìvahererya mutampini.
163 Ti pani mwamukhani ula, mutthu ohisuwanyeya? Ayo, owo
ti Amosi, profeta. Owo àhilopola mahiku a Yerobowamu a
Nenli, mwene ahin’ye wamini, àhiya atthu wira etthu p’itthu.
Anamukuttho yari othene mwa yeyo. Awo yahiteka ikereja
sòreraxa. Awo yahikhalana ikuwo sòreraxa. Axithiyana aya
yari òhilakeya. Awo yaniwara khula enamuna awo yàtthunaya.
Maturista yanikela mapuro othene, wira awone aximwali òrera
ni mettelo aya.
164 Vekèkhai E.U.A mukina a vano, yàtthuneya okhala atthu
a Muluku. Khavo mutthu onihimya etthu mwaha wa yeyo.
Enikhala ntoko nikwarikhwamw’atthuni. Fif-…
165 Iyakha muloko ni thanu na ttharu vano, olelo! Rebekah aka
oriná iyakha muloko ni nathu na ttharu, olelo. Iyakha muloko
ni thanu na ttharu, miyo kihetta elapo ela, kipwapwelaka
itthu iya. Nto okathi miyo onihokolowaka, eyakha p’iyakha,
anikhala athiyana anjene òmettha maihi yahakhanle aya okathi
wopajerya kipajerakaru.

166 Mulaleyi mmosa, mulupale òsuweliwa muPentekosite
ahikiroiha ekatthi emosa, eyakha emosa evinre, òrera murima,
òsuweliwa vanjene, mutthu òsuweliwa elapo yothene. Owo
khwira miyo… “Munna Branham, mukihiye kiwixathereni
matata kòlompeleni.”

Miyo khwira, “Miyo nkinwereiwa.”
167 Owo khwira, “Masi yokhala etthu ehilonke.” Owo
khwira, “Munna Branham, nyuwo munohonona muteko anyu.
Khavo mutthu onrowa wokhaliheryani. Muhixanke alaleyi
yahokhaliheryeni; ti enamuna muniwulumelanyu axithiyana.”
Owo khwira, “Atthu awo aniwihanani nyuwo profeta.”

Miyo khwira, “Miyo nkinahimyewira kàri yowo.”
168 Owo khwira, “Masi awo anona wira nyuwo mwa yowo.”
Owo khwira, “Miyo kinnikhupali etthu yeyo.” Owo khwira,
“Nyuwo mwìhaneliwe wira mwavekelele aretta.” Owo khwira,
“Mwavekelele aretta, nto mwahiye athiyana ale mekhaya.
Nyuwo munowiniha murima aya.”

Miyo khwira, “Saí?”
169 Owo khwira, “Olavulaka mwaha wa awo okhalana maihi
òmetthiwa n’itthu.”

Miyo khwira, “Eyo ti yotakhala.”
170 Bibilia ohimmye wira, “Muthiyana oni—onimettha maihi
awe, iy’awe òkhalana ehakhi y’omuhiya amwalanaka.” Vekèkhai
exariya. “Owo khonittittimiha muru awe.” Eyo t’ile Bibilia
ohimme awe. Vano miyo nkinsuwela sinto nyuwo munnisiveliwa
ni yeyo walá nnari, masi eyo t’ile Bibilia ohimme awe, aKorinto
Òpajera.
171 [Nipuro vahitthu mufitani—Mol.]…otita esapala mpakha
esapala okhala vate. Ni nto awo—awo animorwa, wira, “Vano,
Mwenye Branham, ola ti muthinto mmosa pahi sa ikuwo awo
anithumihaya.”
172 Awo nlelo ahana mirerelo ni makina òttottha. Khanikhanle
hata ntthyawelo. Axithiyana Amish ni Dunkard nlelo anniwara
seiyo. Vekèkhai. [Muthukumano onimana ikuphi—Mol.]

Nto exeni eniraneya? Awo anorowa n’ukela oholo.
173 Muthiyana mmosa ahimmye wira, “Ahe, Mwenye Branham,
miyo nkimmuwara kapittula. Miyo kinwara s-…” Xeni iyo, ya
nnawo pu-…[Munna mmosa onira, “Peadal pushers.”—Mol.]
Ayo. Khwira, “Miyo kinwara seiyo.”
174 Miyo khwira, “Iyo sòtepa.” Miyo khwira, “Bibilia onihimya,
‘Ti yonanarexa muthiyana owara ekuwo ya mulopwana.’” Nto
mukhalelo wotakhala ononenayaya Estadu Unidu ula vano!
Munnona? Ti yeyo.
175 Mukihiye kolèleni etthu emosa, murokor’aka. Nyuwo poti
okhala òlokaxa ntoko khokowa, ni aiy’anyu walá mposi

anyu, masi Nihiku na Nlamulo nyuwo munorowa wakhula
mwaha w’oraruwa. Yesu òhimya, “Ole oninweha muthiyana,
wira amuwereihe murima, òmala oraruwana yowo.” Natampi
ule owehanru nyuwo, nto owo ohana wakhula Nihiku na
Nlamulo. Nyuwo mwihisoniherya mmansinyu wa yowo. Mwire
entthunanyu. Uh-huh.
176 Mwaha wa xeni muthiyana òttittimiheya àrowawe otthuna
owara siso? Nave nyuwo munnihimya okhalana Eroho Yowarya
okhala wira nyuwo munnilavula ilavulelo n’utthyawa nno ni
nno vapuwani. Eyo, nlelo, miyo kowona apakau wira yeyo,
maHottentote. Eroho Yowarya oloká, osantu, ohitakhalihiwa.
Vekèkhai.
177 Mulopwan’ola khwira, “Nyuwo mwàri…Awo annamini
nyuwo okhala profeta. Nyuwo muhiniwixuttiherani yawo mota
wo wakhela sovaha sulupale sa eroho, ni mota wo wira itthu
sa Muluku? Nyuwo muhiniwixuttiherani seiyo nyuwo mwàri
profeta?”
178 Miyo khwira, “Kinwerya sai owixuttiha algebra awo
ahitonko nnakhala omwìxutta ABC aya?” Nyuwo mosuwela
etthu ABC enihimyaya? “Okathi wothene Omwamini Kristu.”
[Ekelesi: “Always Believe Christ.”—Mot.] Uh-huh. Nyuwo
munrowa wira sai yeyo? Mòne, nyuwo muntthuna owela osulu
iwe, ohiya opajera vathi va.
179 Muluku onoteka Ekereja Awe vasulu va mulipiheryo wa
Yesu Kristu, nto owo Bibilia. Wohikhala yowo, itthaya sothene
mihava simpwina. Muluku khanrukunuwa. Mukhalelo Awe
khonrukunuwa.
180 Owo àpanke athiyana òvirikana n’alopwana, ni alopwana
òvirikana n’athiyana. Owo àwarinhe yawo vòvirikana, ni
ontthuna awo akhalé siso. Munnona? Athiyana antthuna
yoneyeke ntoko alopwana, ni alopwana antthuna yoneyeke
ntoko athiyana. Oh, wulù! Otakhala xeni! Eyo…Nto etthu
yothene, enikhala ntokowattitta atthu, nto nyuwo khamunwerya
orukunuxa. Enikhala ntoko etthu yòlava yulupale, ewiriphi
yulupale; nyuwo mwiwaka sana etthu miyo enihimyaka,
murohoni. Yòlava eyo erimwàvara, nto awo—awo pahi
khanwerya ohiya yeyo; Hollywood munjenexa, televisau
sinjenexa, itthu sikina s’ethiru sinjene. Itthu sothene sirinahu
ti sonanara. Muhixanke, “Muteko wahavukuliwe, mwaha w’ale
Òtthommwa, khenikhala hata erutthu yowopowa.”
181 Nyuwo muhimmye, “Miyo nkinatoko osuwela eyo khalai.”
Ahe, vano nyuwo munnisuwela, okhuma vano mpakha oholo.
Munnona? Eyo ti…Vanrèrela miyo kimale yeyo. Nitthikele
ottuli. Nwehe.
182 Yohani àri ekhanyero. Ntomupuwele yeyo, enamunaMuluku
ìralyawe okathi wopajera, eyo t’inamuna Owo onrowawe wira

tho. Owo ohimya wira. Vano, Muluku khatonko ovarela muteko
nikhuru n’atthu, nnakhala okathi omosa, wa yeyo.
183 Mupuwele, nahikhala nikhuru nimosa okathi omosa, yeyo,
mulopwana mmosa mulupale ìhaniwa Akhabi, owo ahikhalana
e…owo ahikhalana maprofeta imiya xexe a Isarayeli. Vano,
awo khayari maprofeta apakau. Maprofeta imiya xexe a
Isarayeli. Awo othene yahikhalana osoma waya ni itthu sothene,
yahikhalana exikola emosa yulupale.
184 Ahikhala mulopwana mmosa òrera murima ìhaniwa
Yosafati, yowo àri mwene a Yuda, nto owo ahirwa. Nto ti
vavo mulipa-owàmini onìtakanihawe ni mulipa-òhàmini. Itthu
sahetta vohiloka.
185 Nto owo khwira, “oRamothi w’oGalaadi…” Vano nwehe
ela, ekèkhai enikhalaya. Owo khwira, “oRamothi w’oGalaadi
t’awihu, osulu iwe. Osulu epantte y’elapo osulu iwe, eyo ti
y’awihu.” Yoxuwa, akawaka ilapo, anvanhe yeyo Isarayeli. Nto
aFilisti, apakau, khurwa khiwakha awo. Owo khwira, “Ele ti
y’awihu.”
186 Vano nwehe mota, vòphaveleya, atthu aniweryaya okhala
orattene nave nlelo anahalela Yeyo. Etthu vekèkhai yari ya
Isarayeli. Masi anatiri othene a Muluku, munna, ari mwa
sòphaveleya, mòne, “Awo y’ettaru oholo w’Apwiya.”
187 Vano nkawehani va. Owo khwira, “Nyuwo munorowa ni
miyo, okikhaliherya otthikiha elapo ele? Ahe, eyo ti, amiravo ale
aFilisti anisariha irukulu saya iwe, ni etiriku eri ya Isarayeli.”
Eyo ekekhai mwa Solempwa. Owo khwira, “Mukikhaliherye
orowa okuxa.”
188 Khwira, “Ahe, yawaka…” Vavo owo àhivonya
vohitthokelela. “Ikaro saka ti sawinyu, atthu aka n’awo
t’awinyu. Miyo kinorowa ni nyuwo.”
189 Nto vo Yosafati khupajera wupuwela, nyuwo mosuwela.
“Wira, khivatthuneya hiyo wakoha Apwiya mwaha wa yela hiyo
nihinatthi orowa?”
190 “Oh, vekèkhai,” Akhabi khwira, “vekèkhai. Uh-huh.
Mukilevelele. Miyo—miyo kàhànawupuwela yeyo.”

“Khakhanle profeta nipuro nimosa?”
191 “Oh, vekèkhai. Miyo kokhalana—miyo kokhalana e—
eseminariu a yawo ohitto nno, òratta muhitonko anyu owona.
Awo othene aniwara ikuwo sòreraxa. Awo asomi òtepaxa oratta.
Miyo kihasomiha yawo, vòmalela. Hiyo nnorowa nakuxe yawo.”
192 Siso awo yahikhuruwela iwe. Nto awo othene yari vamosa.
Awo khayari anamirima mili. Awo yahilompa khulompa
khulompa, mpakha awo wona yowona.
193 Nto awo khirwa. Nto mmosa wa awo khimpakela manyaka
manli malupale a yuma. Owo khwira, “N’ila nyuwo munorowa

waphunyaka aFilisti, walá a—Asiria, muttetthe yole.” Owo
khwira, “SISO ANIHIMYA T’APWIYA. Muroweke, Apwiya ari
ni nyuwo.” Khula mmosa wa awo, nto, ni murima mmosa,
khumora murohoni. Maprofeta a Isarayeli khwira, “Muroweke,
Apwiya ari ni nyuwo.” (Nyuwo munira, “Eyo ti Yolempwa?”)
“Muluku ahavaha sorithi iya atthu, nto nwanani okuxa. Nyuwo
muhana ehakhi y’okuxa.”

Vano, Mupentekosite, miyo kintthuna nyuwo mukhalane
nikano va.
194 Masi, Yosafati, aryene mutthu a exariya, owo khwira,
“Yokhala etthu yovonyeya vakhani nlelo.” Khwira, “Nyuwo
khamurina mukina tho?”
195 “Mukina tho, vamanlyaya maprofeta imiya xexe
owìxuttihiwa sana okhala va?” Owatta ntoko aryaya nipuro
nna na vathi va. “Akhanlene murima mmosa, yìraka, ‘SISO
ANIHIMYA T’APWIYA.’ Khurukunuxa, ni wira, ‘Yoxuwa
ònivaha elapo hiyo. Eyo ti yawihu.Murowemwakuxe!’”
196 Masi Yosafati khunvekela mukina. Khwira, “Khakhanle tho
mukina hiyo onweryahuwakohaApwiyamwa yowo?”
197 Owo khwira, “Oh, òkhala tho mmosa, masi,” khwira, “Miyo
kinnimwina yowo.” Uh-huh, uh-huh. Khwira, “Owo ti Mikaya,
mwana a Yimula.” Khwira, “Miyo kinnimwina yowo. Owo imara
sothene onihimya itthu sonanaramwahawamiyo.”

Khwira, “Amwene ahihimye siso.Murowemwamukuxe.”
198 Nto awo khwaruma anamatthyawaweiwo.Nto akinawa awo
khwira, “Vano, Mikaya, miyo kintthuna wolèlani etthu emosa.
Vano, nyuwo mosuwela wira awo awòmolani,…-womolani
nyuwo mmuthukumanoni, khahí khalai, okhala wira nyuwo
imara sothene munahimerya itthu sotakhala atthu. Vano nyuwo
mwatthunaka otthikela okuxa ettikitti anyu ya muthukumano,
nyuwo muhimyeke etthu emosaru awo anihimyaya, nto, oh, awo
animokuxani nananoru vathi va miyono saya.”
199 Masi yahiraneyawira owo vekèkhai àri profeta. Owo khwira,
“Ntoko Apwiya Muluku aryaya akumi, miyo kinrowa ohimya
pahi ele Muluku onihelawe mwano mwaka.” Oh! Muluku
amurèrihe mulopwan’owo. Owo khwira, “Muwehererye mpakha
ohiyu ula, ntomiyo kinimona etthuApwiya anikihimeryaya.”
200 Vosisu aya, khwira, “Muroweke, masi miyo komona Isarayeli
amwaren’yene ntoko ipwittipwitthi sihirina makhampusi.” Nto
owo ahikuxa yowona awe khulikanyiha n’ile Eliya àhimme awe,
etthu yamukhmelenle Akhabi. Mota xeni Owo àrowawe orèriha
etthu yari yotakhalihiwa? Khivanjali mota…
201 Hiyo na elapo òttittimiha etini. Ekereja ya Pentekosite,
Baptista, ni Metotista, ni sikina, ikereja sa oKristu, masi
munwerya sai nyuwo orèriha etthu Muluku otakhalinhe awe?
“Miyo khenikijala,” nyuwo munira, “Miyo—miyo kihitakaniha

n’ila. Miyo kihira ela.” Eyo kherina nata ni iyo. Nkawehani
etthu nyuwo munìranyu. Nkaweheni aPentekosite, mota
awo anikuruxaya ikhottiheryo. Nkawehani etthu nyuwo
mwakhalakanyu, nto nwehe etthu nyuwo muryanyu vano.
Khivanxankiha, maitho ari, maitho aryaya òhona.
202 Nto owo, Akhabi, e…Namukuttho ola khummana owanoni.
Nto khwira, “Mmuhele,” nto Akhabi khwira, “mmuttikiherye
owo mme mukhatteya. Okathi miyo ontthikaka ni murettele,
miyo kinovara muteko ni mmiravo ola.”
203 Owo khwira, “Nyuwo mwatthikaru weso, Muluku
khalavunle ni miyo.” Uh-huh? Munnona? Ahikhala profeta,
yahikhala ekhanyero; nahikhala Nsu Nawe. Nto ovonya
wiwelela Nenno nahirùha olamuliwa.
204 Eroho Yowarya ti profeta ahu olelo. Ovonya wiwelela Nsu
Nawe? Owo ononiheriwa mwa Solempwa, wira Owo àmuhimya
itthu iya. YesuKristu, mukhalelo wa Eroho Yowarya!
205 Muluku àvaramuteko ni mulopwan’ola mmosa. Ola, Muluku
nnakhala khanivara muteko ni makhuru; enikhala ni mutthu
mmosa. Eliya khàri nikhuru. Yohani khàri nikhuru. Awo khayari
nikhuru walá eromolelo, hatá mmosa wa awo. Masi owanli
aya yahilamula etthu iyo. Ti yeyo. Yohani ahimmye wira,
“Muhupuweleke ohimya wira hiyo nokhalana Abrahamu mwa
tith’ihu. Muluku onniwerya ni maluku ala wavenxa ana a
Abrahamu.”
206 Nto ekhanyero y’okathi wokiserya enokhalana Nsu n’okathi
wokiserya. Ni ekhanyero y’okathi wokiserya enokhala sintoko
ele ehimmwe mBibiliani. Ni Nsu n’okathi wokiserya, nenno
nintthara ekhanyero y’okathi wokiserya, ninrowa okhala
vekèkhai no woniheriwa mwa Solempwa, sinrowa okhala
Solempwa seiye sihimmwe.
207 Vano hiyo ninnisoma mwa Luka 17 etthu ekhanyero y’okathi
wokiserya yarowaya okhala, yarowa okhala ntoko saryaya
oSotoma, natiri. Nto hiyo nokhalana Sotoma mwa erutthu, xeni
hiyo ohinweryahu wamini ekhanyero ya murohoni va? Nyuwo
mwaweryaka wona Solempwa, nave, Luka 17 t’uri ekhanyero,
ni Malakhiya 4 ti Nsu. Ekhanyero yari ntoko Muluku ìsonihenre
awe mw’erutthu, osuwela isiri sa mmurimani; nto Nsu na
Malakhiya 4 wari warukunuxa atthu ohiya iyaminelo saya,
otthikelaWamini wa axitithi. Eyo ti ekhanyero.
208 Nyuwo mosuwela? Miyo kinomaliha nanano. Ikhanyero
kwekwe sinnikhupaliwa, vekèkhai; masi, Nsu, oh, nnari. Nsu
nenno nintthara ekhanyero, awo khantthuna hat’etthu ni
nenno. Ayo.
209 Ekhanyero ya Yesu, ntoko Mesiya, wavoniha aretta, awo
yahikhupali iyo.Masi nihiku nimosa Owo khwira, “Miyo n’Atithi
nri Mmosa.”



28 NSU NOOLAVULIWA

210 Oh, wulù, Nsu nno khanakupaliwe. Awo yìrale, “Nyuwo
munìkhalihaMmansinyuMuluku, olikana niMuluku.”

Owo khwira, “Miyo kaMwana aMuluku.”
211 “Oh, wulù, mota xeni Muluku aweryawe okhalana Mwana?”
Munnona? “Ehikhale yaMuluku okhalanaMwana!”
212 Masi, nyuwo mòne, awo yahamini e—ekhanyero, aretta
yaniwerya ovonihiwa, ni, oh, eyo yari yòrera, eyo yàri yòreraxa.
Masi okathi eyo vaphiyerenryaya va Nsu, awo khayatthuna
waminiNsu. Exeni awo yiralyaya? Awo yahimòmola Yowo.
213 Nto nyuwo mosuwela? Bibilia onninihimerya, mwa
Wisupulula ekapitulu 3, Okathi ula wa Ekereja y’oLawodiseya,
wira Owo àrowa wirihiwa etthu emosaru. Owo àri ota wa
ekereja. Awo ti Masu owoniheriwa. Owo àri Masu owoniheriwa.
Owo nlelo ti Masu owoniheriwa.
214 Nyuwo mwaweryaka wamini ekhanyero y’oSotoma, ya
Luka, nyuwo mwaweryaka wamini yeyo, nto xeni ohikupaliki
Nsu naMalakhiya 4? Mòne, xeni nyuwo, nyuwo? Nno ninniwerya
olipiheriwa. Enamuna emosa eyo eniweryaneyaya wiriwa ti…
Ekhanyero enniweryaneya woniheriwa, masi nyuwo muhana
okhupali Nsu.
215 Moise ahirummwa orowa, mwa erutthu, ni okhalana
ekhanyero ya murohoni ni owihana atthu otthikela wa natiri a
axitithi.
216 Malakhiya 4 ti warukunuxa atthu “otthikela Wamini
wa axitithi.” Oh, òhona, òmwaramwareya, murukunuwele eri
yawinyu!
217 Womalihani, miyo kinrowa ohimya ela, yotaphulela ela
yokisera. Profeta ohimmye wira, “Onokhala Warya okathi wa
makàripi.” Nkawehani, owo ohimmye wira, “Namukhala nihiku
nimosa nahaweryaneya wihaniwa othana walá ohiyu.” Vano
nwiriyane. Miyo kinomaliha. “Nnokhala nihiku nimosa…”
Muhiye ela ekele vathi, ni Muluku akelihe ela muhina
wa khula murima eriyari ya muthukumano ola, ohiyu ula,
v’othukumaniwani va. Profeta ohimmye wira, “Namukhala
nihiku nimosa nenno nahaweryaneya wihaniwa othana walá
ohiyu, ntoko nòripela, n’epula, nihiku na mahittette. Masi,”
khwira, “okathi wamakàripi, wamukhalaWarya.”
218 Vano, mupuwele, nsuwa okathi wothene nnivenya Onikhuma
nsuwa ninrowa onikela nsuwa. Esivilizasao etthanre nsuwa.
Nyuwo mosuwela eyo. Nto, nwehe, nsuwa nenno nnivenya
Onikhuma nsuwa ti nsuwa nenno nnitupwela Onikela nsuwa.
Vano, esivilizasao yentte vekèkhai ni nsuwa, mpakha va
Onikhuma nsuwa ni Onikela nsuwa wokumana. Hiyo nri
Olimaniw’Onikela nsuwa; Onikhumansuwa niOnikela nsuwa.
219 Nto, mupuwele, Ehapari yorera yentte enamuna emosaru.
Eyo evennye Onikhuma nsuwa, orwa wa Yesu Kristu, M-w-a-n-

a [S-o-n nttava n’Ekelesi—Mot.], khahi n-s-u-w-a [s-u-n nttava
n’Ekelesi] M-w-a-n-a, Mwana a Muluku, ovennye Onikhuma
nsuwa, mpakha w’atthu a Onikela nsuwa.
220 Nto vano nokhala nihiku nimosa atthu anitakanihaya
mukereja, apanke aya iromolelo, warya wophiyerya wona
pahi, “Vano, hiyo nnokhalana ekereja. Hiyo nnoteka ela. Hiyo
nnoteka exikola. Hiyo nnoteka exipiritali. Hiyo nnosomiha.
Hiyo nnokhalana esminariu.” Awo akhalana warya wophiyerya
wira yeyo.
221 Masi, mupuwele, Bibilia òhimya, profeta a Apwiya,mBiliani,
yowo okhanle SISO ANIHIMYA T’APWIYA, “Nsuwa nimosaru
nenno nànrye Onikhuma nsuwa nnimwarya tho Onikela nsuwa,
okathi wamakàripi. OnokhalaWarya okathi wamakàripi.”
222 Exeni Owo àrowawe wira? Eyo vekèkhai enira yele Owo
ohimalyawe mwa Luka ekapitulu 17. “Okathi wokiserya, okathi
Mwana a mutthu ononiheriwawe mwa enamuna emosaru Owo
àryawe Onikhuma nsuwa, Mwana mmosaru àryaka, Owerya
omosaru, Eroho Yowarya emosaru, Etthu emosaru yiraka etthu
emosaru. OnokhalaWarya okathi wamakàripi.”
223 Nsuwa nimosaru nenno nèntte; M-w-a-n-a mmosaru ohetta;
orwiye akhumaka Onikhuma nsuwa, ni Paulo; khutuphela
wAlemanha, ni Martinho Lutero; khutupha tho, mwa wihana
Wawe onttharelana; nto khurowa okhuma vavo mpakha
Inglaterra, wa John Wesley; khulapuwa Ephareya Atlantiku,
mpakha Estadu Unidu, wa aPentekosite; nto vano Pentekosite
opahuwammansawe, nto hiyo nri Olimani.
224 Khula mmosa wa awo, ahìtthokiha, ntoko siso awo siralyaya
wopajerani, yapanke mutthenkeso yowo Muluku àtakhalinhe
awe. Pentekosite, ni othene, yinre yeyo.
225 Masi Owo ohimmye wira, “Onokhala Warya okathi wa
makàripi. Enokhala ekhanyero enrowa ovenya okathi wa
makàripi.” Muhihalèle Eyo, apatthani. Muhihalèle Eyo. Vano,
Mwana mmosaru àmuvaha Warya mmosaru. N-s-u-w-a
nimosaru nnivaha warya omosaru wa n-s-u-w-a. M-w-a-n-a
mmosaru onivahaWarya omosaru waM-w-a-n-a.
226 Vano, eyo khehiyo ohimya waka. Atthu othene va, anisuwela
wira Bibilia onihimya yeyo, muvenxe matata. [Muthukumano
onira, “Amen.”—Mol.] Eyo vekèkhai ekhweli.
227 Vano, nyuwo poti, eyo ti yawinyu. Wamini wira Mwana
a Muluku, Yesu Kristu, òkhalana, khakhwiye. Owo mukumi.
Owo ori mwa wìyeviha, owìyeviha. Owo okathi wothene
àkhala siso. Ephiro y’osulu eri vathi. Mwìyevihe mmansinyu,
muhiye miupuwelo sanyu sòthipelela, nto mmwamini Pwiya
Yesu. Mòne ekhanyero, nto mwamini Nsu. Murukunuwe, O
òmwaramwareya, murowelaka yawinyu!

Nrowe nùramihe miru sahu.

228 “Nto awo yahikupaliru Nsu na ekhanyero yopajera,
mmatatani, ntoko saryaya ni Moise, nto mupake ekhanyero
ya nenli. Nto, awo yahikupaliru ekhanyero ela, nto murike màsi
(màsi athonyeryaka ekumi) yawo ari mphareya yulupale walá
mphareya,mmwaraxelemulaponi, awo anothatuwa ephome.”
229 Tithi a Wirimu, vekèkhai vahoxa vano, masi Nyuwo
mwahihimya wira wamukhala Warya makàripi. Muhiye Nsu na
Ehapari ahu nipwine mowixa mpakha mmurimani mwa atthu,
okathi awo anitthokelelaya Yeyo ni osomaYeyomwaMasu.
230 Murerihe nloko nna, Pwiya. Mwarèrihe atthu ala. Owona
awo akilanthi-ene va, òvoliwa, axana òhawa wettihiwa vòhiloka
n’ukhanyereriwa, nto ela, osuwela wira Satana ìnre yeyo wira
àkhalihe òhòna etthu okathi Eyo enikhalaya vo. Wira awo, ohiyu
ula, ni murima mmosa, emwàmini Yesu Kristu, emwàmini natiri
Awe, wira Owo òhihimuwamokhwani.
231 Nyuwo mohimya, “Mwa okathi yowo awo ahinupuwelaya,
nto Mwana a mutthu onimorwa.”
232 Vavo okathi ekereja erinaya yawaya, eniphwanyaya
musurukhu munjenexa, atekaka imilyawu sa itolare mwa ipa.
Awo yamukhala vòrera, Tithi, miyo kokupali, ottuli ni wemela
mulomoni, yopaka e—ekoma, ni ekofiyo mmatatani mwaya,
ekoma ya khalai mulomoni ntoko Anakhotto Owòpola, ovikana
yarowaya okhala okilathi ipa sulupale iye s’alipa-okhwa ohiyu
ula, atthunaka wilikanyiha ni olumwenku, “Yoneyaka ntoko
atthu òthunku, nto akhottaka Oweryawaya nave.”
233 Munivahe, Pwiya, ohiyu ula, emara ekina, Pwiya; ntoko
Sansoni ànlale awe, “Emara ekina, Pwiya, emara ekina.”Muhiye
ekhale yosuweliwa wira Nyuwo mwa Kristu, Mwana a Muluku;
mmosaru nsana, olelo ni mahiku othene. Nto mwisoniherye
Mmansinyu eriyari ahu, wira awo awerye wona ekhanyero,
alakela awo anamwàmini Nsu. Mwa yela, miyo kinvekela mwa
Nsina na Yesu Kristu. Amen.
234 Hiyo ninrowa wihana elinya ya mavekelo, nananoru. Miyo
kinnona wira ola p’ukathi w’ekèkhai nanano va hiyo nàlaiha
ahu. Masi nrowe nikhalane elinya ya mavekelo, elinya ya
mavekelo yamukhani pahi, nto hiyo nnopajeramelo.
235 Owo òkawa ittikitti sa mavekelo olelo. Tivo, hiyo ninnikawa
ittikitti sa mavekelo khula nihiku, wira khula mmosa awerye
okhalana okathi wira awo arwe, okathi wa aletto. Wemela
mulinyani mwa mavekelo, eyo khenovonihani. Khula mutthu
onnisuwela, khula muthukumano, annikhala anjene òvonihiwa
ovikana anikhalaya òvonihiwa va, mòne, okathi wothene. Eroho
Yowarya eri mapuro-othene. Owo ontthuna waphwanya alipa-
owàmini pahi, ti yeyo, Owo onweryawe orwela.
236 Okawa ittikitti sa mavekelo P, ntoko mwa Paulo. Nrowe,
vatthu hiyo varyahu…Ahe, mwihane opajera emosa. Emosa,
pili, ttharu, xexe, thanu, thanu na mosa, thanu na pili, thanu

na ttharu, thanu na xexe, muloko, awo yemele nno, nyuwo
mwatthuna. Ittikitti saya sa mavekelo P, ntoko mwa Paulo,
emosa mpakha muloko, mwemele nno epantte ela, mwaweryaka
ovenya. Mwahiweryeke, nto hiyo nnokhalana mutthu wira
okhaliheryeni. Muloko; emosa, pili, ttharu, xexe, thanu, thanu
na mosa, thanu na pili, thanu na ttharu…Vàtepa orera, pili
tho. Thanu na ttharu, thanu na xexe, muloko, vàtepa orera.
Muloko mpakha muloko ni thanu, muloko mpakha muloko ni
thanu, thanu tho.Muloko ni thanumpakhamilokomili, muvenye
wira miyo kiwerye wona sinto munnivenya; P, muloko ni thanu
mpakha miloko mili. Miloko mili mpakha miloko mili ni thanu.
Nrowe nòne vano, khula nipuro nyuwo muryanyu. Vano ettyansa
ekina ekhalé wòttittimiha vekèkhai, minutu vakhani pahi. Eyo
yamukhala ettikitti ya mavekelo P, emosa mpakha miloko mili ni
thanu. Khahí siso? Miloko mili ni thanu, emosa mpakha miloko
mili ni thanu.
237 Vano atthu othene akina akhalé òttittimiha vekèkhai.
Mmuvahe Muluku nttittimiho mulupale yowo, muvahe
Mutthaka. Nyuwomuhana omwìrela eyoMuluku, owehaminutu
mmosa n’utthokelela.
238 Vano miyo kinona wira awo anakhaliha atthu olikana. Ale
ahi…Awo yakhalanne-ene ettikitti ya mavekelo, awo othene
khathatanne, awo anosuwela; awo anokilèla minutu vakhani,
nto vo awo ano…nto hiyo nnimona vari wira khino mutthu
ohiniwa walá mutthu ohinwerya.
239 Miyo nkinsuwela vatthu iyo siryaya, apatthani, ittikitti
sa mavekelo iyo. Mmiravo onorwa va…(T’ani okanwe? Ti
nyuwo, walá Billy? Billy?) Vano owo onokhuruwa, n’utakanxa
ittikitti iyo, oholo wanyu nyuwo atthu, nto owo onimovahani
nyuwo ettikitti emosa ya mavekelo; onokhuruwela vathi,
wohimeryani nyuwo othene okilathi, onovahani ettikitti ya
mavekelo emosa. Munnona? Miyo nkinsuwela vatthu iyo siryaya.
Miyo kinnihovela omukuxa mwan’ola va, mòne. Nto, akina,
miyo—miyo kihinasuwelaka, miyo—miyo nkirina hata enamuna
y’osuwela eyo. Miyo kinona wira Muluku pahi ontthokiha
enamuna Owo ontthunawe otthokinhe siso.
240 Vano, vano akina wa nyuwo, ale ahirina ettikitti ya
mavekelo. Muvenxe ntata nanyu, mwire, “Miyo nkirina ettikitti
ya mavekelo, masi miyo ka muretta.” Muvenxe ntata nanyu,
nipuro pi nipuro mpani mu. Miyo nkina nata nipuro nyuwo
muryanyu, muvenxe nanyu…Ahe, khakhanle atthu anjenexa
mu nto, vano. Ahe, mwa yeyo, khenrowa okuxa okathi munjene
ovekelela elinya ya mavekelo vano melo. Àkhala òphiyeryaka
milokomili mu, ohikhala ale yemenle nno, ari aretta.
241 Eyo ti yorera. Miyo kinnitthapa owonani nyuwo okhupali
iyo siso. Nyuwo mwahikhalana wamini ovikana miyo
supuwelaka nyuwo okhalana, khino. Munnona? Munnona?

Nyuwo mwakhupanli-ene ovona wanyu, muttikhele ettikitti
anyu ottai, Muluku orèriheni. Owo t’uri vekèkhai wamini
wòloka. Khavo mutthu ìxanthe matata mwa nyuwo; nyuwo
mwixanthi matata mwa Kristu.
242 Vano nyuwo va ohiyu ula, muhinrowa okhala mulinyani
mwa mavekelo, nyuwo munnamini ehantisi ila. Ntoko
muthiyana àkwannyale mukerekhere mwa nlaya Nawe, nto Owo
khurukunuwa ni khusuwela wira owo ahimukwannya Yowo,
akavi anupuwela ehantisi iyo? Vekèkhai, nyuwomunnupuwela.
243 Vano nyuwo munnàmini wira, Owo, Bibilia òhimya mwa
aHeperi 4, wira, “Owo ti Namukuttho Mulupale, nanano va,
onwerya okwannyiwa ni ewerèlo sa iretta sahu”? [Muthukumano
onira, “Amen.”—Mol.] Vano, Owo àryene mmosaru nsana, olelo,
ni mahiku othene, Owo khàrowa wira vamosaru? [“Amen.”]
Owo khirale yeyo, ohiyu p’uhiyu, va? [“Amen.”] Akavi atonko
okhala mithukumano sikina n’umona Owo wira yeyo? Muvenxe
pahi…[“Amen.”] Vekèkhai. Munnona? Mulaponi mothene! Owo
onnisuwela, Owo onnisuwela sothenemwahawa nyuwo.
244 Vano munnona etthu miyo enereryaka wira? Akavi ansuwela
sana etthu miyo entthunaka wira nyuwo mwire? Munnona?
Miyo kintthuna nyuwo, ahikhanle mutthu onihela matata
mwa nyuwo, miyo kintthuna nyuwo, ntoko etthu yòloka ya
Muluku, mwire, “YesuKristu, miyo kinniwaminini Nyuwo.Miyo
vano kinnokupalini Nyuwo ntoko Mpenuxa aka. Miyo vano
kinnokupalini Nyuwo ntoko Mopoli aka. Miyo kinnamini ni
murima aka wothene, muteko aya wovariwa.” Nto mmuvarele
natiri yowo, muvarele ohimya wanyu nto mwetteke murowaka
ni yeyo. Nwehe etthu enkhumelela. Munnona? Nwehe etthu
enkhumelela. Munnona? Vano eyo t’itthu miyo entthunaka wira
nyuwomwire, enamuna y’ekèkhai entthuneyawira hiyo nàmini.
245 Exeni nyuwo mwarowanyu ohimya? [Mutthu mmosa onira,
“Xexe ni muloko ni thanu na xexe.”—Mol.] Numuro xexe,
ettikiti ya mavekelo numuro xexe ni numuro muloko ni thanu
na xexe, ninnihalèla. Ettikitti ya mavekelo xexe. Mmuwehe
mutthu; nwehe ettikitti ya namwattamanani anyu. Ettikitti ya
mavekelo numuro xexe ni numuro muloko ni thanu na xexe.
Vàtepa orera, okathi vakhani pahi, muwehererye. Mòne, miyo
kahimwitthaneru uwo, nto miyo kinimwìwa namalwemwa yeyo,
nyuwo mòne. Munihimya exeni? Munihimya exeni? [“Xexe.”]
Nyuwo murina xexe? Ankhi thanu na xexe-…Khahí muloko ni
thanu na xexe nlelo. Munihimya exeni? [“Xexe tho.”] Ettikitti
ya mavekelo numuro xexe khenakele nlelo, ahiso muloko ni
thanu na xexe. Akhala mutthu orina ittikitti iyo, mwarwiye
mpakha mulinyani. Walá, nkawehani, mòne, eyo poti…yokhala
khula…Mwanamwawn’ole vale òkhalana ettikitti? Nwehe,
khehiyo…Nno khanihiyo numuro. Muhano ola va òkhalana
ettikitti, vakhaterani va rota va? Nwehe numuro nawe. Nno ti—
nno ti numuro nawe? Muhano vòlilini, huh? Awo àkhalana. Awo,

sothene siri muhina vano. Vàrera. Vàtepa orera. Vano—vano,
nyuwo atthu murina ettikitti ya mavekelo, muvarele seiyo. Hiyo
ninrowawettiheryamuteko, ni mahala aMuluku.
246 Vano, apatthani, ola okhanlene ohiyu wokiserya yowo
hiyo onrowahu okhalana, melo Ettiminku oxekuwa, nrowe
nìmàlihe mmansihu. Vano mukuxe ohàmini wothene orinanyu
ni enamuna—mupuwelo wothene w’ethiru enamuna p’inamuna,
nto muttikhele vathi, ni muhele nnawo nanyu vavo, ntoko
saryaya. Mwire, “Pwiya Yesu, miyo kinorowa owaminini
Nyuwo.” Akavi anrowa wira yeyo? [Muthukumano onira,
“Amen.”—Mol.] Koxukhuru. Muluku orèriheni.
247 Vano ahikhale mutthu onikhuma. Mukilathi òmàla ene, ni
mwàmini. Nwehe epantte ela, nto vano nwehe.
248 Wisoniherya wa Muluku onikhala mahiku othene wosuwela,
onniwerya wona etthu ekhanle, n’uhimya etthu enikhala, mota
xeni eyo eryaya, walá exeni enrowa okhala. Hiyo nosuwela
eyo. Ti siso mota maprofeta yasuweliwaya. Ti siso mota Yesu
asuweliwawe ntoko Mesiya. Nto Owo ti Mesiya mmosaru olelo
sintoko Owo saryawe mahiku ale, pahi wohikhala erutthu ya
m’werutthuni vathi va. Owo òtthikela ovelèliha Eroho Awe wira
erumèle erutthu anyu, erutthu aka. Vano, nyuwo poti ohikhala
òwerya wira ela. Hiyo nosuwela, mwa Solempwa, onikhala
mmosa mwa nloko nimosa. Masi, mòne, masi nlelo nyuwo
munowerya wamini ila, nto nyuwo muhana itthu sikina nyuwo
muniweryanyu wira, atthu othene.
249 Ankhi ekatha aka yupuwela, okhala wira khehiyo nitho
naka, khenrowa tho okhala ekatha aka? Ankhi mono ola
wahimya wira, “Miyo nkinrowa tho ovenya, ’okhala wira miyo
nkihiyo nitho, walá niyaru, miyo nkinrowa okhala mono”? Vano,
eyo yamurakaliha erutthu aka.

Nyuwo mukhalé ele Muluku ohenle awe wira nyuwo
mukhalé.
250 Imara kavi miyo simuxankenle aka Oral Roberts, Billy
Graham, Tommy Osborn!
251 Akina wa alopwana awo anetta mmo n’uhimya wira,
“Avuwihiwe Muluku! Mwamini iyo!” Wamini wa bulldog. Wetta
arowaka, wettasa iwo pahi òkhurunuwa murima sintoko awo
aniweryaya okhala.
252 Billy Graham onivenya ni mutthaka mmosa, n’ulavula
n’atthu minutu vakhani, ìraka, “Mwire otthuna wanyu; murwe
w’altari.”Mukhaleweiwo pahi, nnakhalamuhìttikinye tho.

Owo khwira, “Mwaha wa xeni nyuwo muniranyu siso,
Billy?”
253 Khwira, “Mutthaka aka worowa. Owo okhumme wa
Muluku.” Ti yeyo.

254 Owo ori ekereja ele y’oSotoma, yeyo pahi entthuneya wira
ekhalé. Nsina nawe nimalelaka ni h-a-m wa Abrahamu, [Ekelesi
Abraham—Mot.] iletera thanu na mosa; Abrahamu yari thanu
ni pili. Mmòne namitthaka a ekerej’eyo, ohitto oPapilonia
iwe? Vekèkhai. Khavo mutthu mulaponi oriná mutthak’ole
w’orukunuxa murima, ntoko Billy Graham. Owo onikhala
vavale. Onetta akhumaka vale, n’urowa okhura epilikisa ya
enama n’urowa orupathi, owurya elethi yamalte. Eyo ti yòrera.
255 Nto okathi entthuneyaya nyuwo ovenya n’uwana ni
axetwani! Okathi mmosa oLong Beach, Munna Jack ni miyo…
Atithi’inyu yemenle weiwe.
256 Nto vavo emenle Mwenye Fuller, Charles Fuller, munna
mmosa òrera murima, emenlene vale alaleyaka. Atthu
òphiyeryaka ikonto pili walá ttharu mme oxekuw’ole. Hiyo
nahikilathi khunawiriyana vamuthukumanoni vawe. Miyo
kahikhalana autitorio òrentteriwa-ene, numalá owo. Nto owo
khwemela vale khuhimya molumo òrera. Nto khwira, “Òkhala
mutthu va àtthuna omukupali Kristu?” Atthu anli walá araru
khirwa wira avahereriwe ana aya. Muthiyana mmosa khwira
wira owo ànitthuna okupali. Khurwa khuvahererya nivekelo
namukhani, mmosa wa matiyakono, khutthika khukilathi.
Khuvahanamukhono, khurukunuwa nto khurowa. Vo yahikhala
atthu awe a ankhili, nikhuru n’atthu òwara sana, yettasaka
ota iwe.
257 Va khukela awaka, ekhasako yòtita, ikhatera sa marota,
òhòna, òrakala, òtuthunya, òthikiliwa. Okathi wamini wanyu
oniphwanyaya etthu ntoko eyo!
258 Vano va, etthu xeni miyo kimuhimme akaKristu okhala? Nto
vano atthu-òhàmini akilanthi vava, atthunaka ophwanya etthu
yovonyeya emosa, mòne, atthunaka ophwanya etthu yovonyeya
emosa pahi.
259 Mupuwele, va khahí khalai oToronto, hiyo nari iwe
nilaleyaka, navekelelaka aretta. Miyo kikhala konaka eroho
yotikiniha; eyo yakilanthi mono aka wothiyana. Miyo kikhala
kiwehaka. Ahikhala mulopwanammosa akilanthi vavo, nikhuru
nimosa naromuliva yowo wira arwe vavale wira akirùhele
nriphi miyo. Owo amurowa vapuwani wa anakhotto ni owìriha
anatoropa ovenxa matata aya n’ukhuwela ntoko alapwa, ni
itthu; nriphi. Miyo kahona eroho yotakhala eyo. Miyo nkasuwela
vatthu eyo vakhumaya. Miyo kikhala kiwehaka. Miyo kona
eruku ile yòripa. Miyo kiwehererya minutu vakhani pahi. Miyo
khwira, “Nyuwo mwana a Satana, mwaha wa xeni xetwani
ohononne awe mupuwelo anyu mpakha etthu ntoko eyo? Okhala
wira nyuwomurwiye oxinttana ni Muluku, otharamula Eroho ya
Muluku, nyuwo munotthukiwa nihuta mukumihiwaka va.” Owo
khurakala nananoru vavale vakilanthi awe ni nlelo t’orakala.
Munnona?

260 Hiyo khaninthwela mukereja. Akavi atonko okhala
mmuthukumanoni ni wona itthu sòlikana okhumelela, nyuwo
munnisuwela itthu siniraneya? Vekèkhai. Ti yeyo. Mupuwele,
mukhalé—mukhalé òttittimiha.

Vano ela eri va,miyo kinona,mutthu òpajera. Eyo ekèkhai?
261 Vano, mòne, miyo kolaleya, kiholèlani vekèkhai etthu
yatthuneya okhumelela nihiku nna. Vano eyo ekhanyero, eyo
yakhumelelaru. Eyo t’ile yari ekhanyero, nto mwàmini Nsu
nintthara ekhanyero. Munnona?
262 Vano va okhala muthiyana mmosa. Vekèkhai, wa nyuwo
anamurwa nanano, ola ti Yohani Owarya 4, vavo Pwiya
ahu Yesu amuphwannye awe muthiyana mmosa vehimyeni.
Awo khayatonko okumanasa khalai, makhalelo aya, nto
Owo ahimulèla muthiyana etthu yari mulattu awe. Nto owo
khusuwela wira ole ari Mesiya. Nyuwo munnimusuwela
wahal’owo? Ola ori va emara ekina, mulopwana ni muthiyana
anikumana. Vano ola khahí muthiyan’ole, ni miyo nkihiyo
Mulopwan’ole, masi owo nlelo ti Muluku mmosaru. Munnona?
Vano, Yesu òhimya, “Miteko Miyo sinvaraka nyuwo munovara
nave-tho,” Yohani Owarya 14:12.
263 Vano, muhano, kihosuwelakani, nkirina hata mupuwelo wa
etthu nyuwo mwemelenle anyu vo. Poti okhala mukattyamiho
wa vatthokoni. Poti okhala ya mutthu mukina. Alakela
nyuwo munowereiwa. Alakela eyo…Alakela nyuwo mwemenle
vo, muwanrene etthu pahi. Yari siso, musuwele pahi etthu
enikhumelela. Munnona? Alakela nyuwo munitakiherya etthu.
Enakhalaru etthu p’itthu, miyo nki…Nyuwo poti mukhanlene
mutthu-owàmini a ekèkhai. Eyo miyo nkinsuwela, masi Muluku
onnisuwela. Masi nyuwo munosuwela vari wira Owo olènleni
ekèkhai walá nnari, khamunsuwela? Eyo yari ekekhai, nyuwo
munosuwela.
264 Vano, mòne, eyo t’itthu wamini wanyu ontthuneyaya
okhalana. Mota xeni nyuwo mwatthunanyu orwa va? Vano
akhala mutthu onamini wira ti yovonyeya, murwe va mmukuxe
muretta ola, murwe vamwakuxe akina aya. Nto nyuwomwahire,
nto muhikilamule. Munnona?
265 Vano nkawehani va, murokor’aka, minutummosa pahi. Vano
miyo nkirina mupuwelo, hat’etthu mwaha wa nyuwo. Nyuwo
mwa muthiyana pahi emenle vo.
266 Vano vari wira Pwiya Yesu Kristu, Mwana a Muluku, Yowo
miyo kinimoniheryaka ni Bibilia, ahihimya wira Owo amutthika
mahiku ala òkiserya ni wisoniherya Mmansawe mwa mukhalelo
womalela wa Eroho Awe…
267 Vekèkhai ntoko Ekereja ewelaka; ntoko eyo enirwaya mwa
mutthu, opajera munawoni, sinarwa itara, mpakha mmuruni,
nto muru ti muru wa erutthu. Nto Erutthu yowela, opajera
Ekereja yopajera, erwiye osulu, mwa ela, mwa mirehereryo,

ehinnuwa, mpakha vano…Eyo erwiye mwa oleveleliwa,
orerihiwa, opatiso wa Eroho Yowarya. Vano owo ti Muru, Kristu,
orwaka v’Erutthuni, Erutthu ya Kristu. Owo t’Ule onsuwela.
Ntata naka khaninsuwela ovara muteko, ni muru aka pahi. Masi
Owo t’Ule onsuwela, tivo Owo okhanle aweMasu.
268 Miyo nkihiyo ka Masu. Miyo ka mutthu. Masi, nyuwo mòne,
Owo onirumèla erutthu ila. Okhala wira, Owo okhwiye wira
arèrihe erutthu ila, wira Owo avarele muteko, nto khuvaha
yovaha. Vekèkhai ntoko otthukula mutoro, nto Eroho Yowarya
enimwettiha.
269 Nto, Owo àlikelaru walá wohimeryani itthu nyuwo
mwiralyanyu, etthu nyuwo mukhalenle anyu va, walá etthu
p’itthu mwaha wa nyuwo, nyuwo munimwamini. Ni autiensia
onimwamini yeyo? [Muthukumano onira, “Amen.”—Mol.]
Apwiya Muluku anivahe.
270 Vano miyo kinikuxa khula eroho, mu, vathi v’ohòlela waka,
wa ovuwawaMuluku. Vanomukilathimmale.Muhìttikinye.
271 Nkawehani va, okathi vakhani pahi. “Mukiwehe miyo,”
ntoko Pedru ni Yohani yahimme aya, yavinre vamukhora.
Molumo makina, nwiriyane pahi ele miyo enihimyaka.
Munnona?

Yesu ahimukoha muthiyan’ole sokoha vakhani. “Mukiruhele
màsi.”
272 Mòne, miyo kinnilaleya, etthu emosaru. Atithi akirumme va
o—oBaton Rouge. Miyo kiri va.
273 Atithi yahimme wira Owo àtthuna ovira oSamariya. Owo
ahikilathi vale. Muthiyana mmosa t’ari òpajera orwa wa
Yowo. Owo khupaka ekhanyero emosa yele wa muthiyan’ole,
nto muttetthe wothene wahirukunuxa murima. Nvirikanelo
xeni eyo…
274 Nyuwo munupuwela wira, Owo àrowa wira etthu emosaru,
ohiyu ula, nyuwo munupuwela wira othene a oBaton Rouge
yamurukunuxa murima? Miyo kinnanyiherya yeyo, ankhi
nyuwo? Miyo vekèkhai kinnanyiherya. Masi hiyo nri mahiku
okiserya, okathi otakhala oryaya wotakhalaxa ohitonko aya
osuweliwa.
275 Vano makhalelo anyu. Nyuwo muri va wira muvekeleliwe.
Vekèkhai ekhweli. Nto nyuwo munihawa ni mukattyamiho wa
mmilo. Eyo yàri ekekhai, muvenxe ntata nanyu.Khahí yeyo pahi,
masi òkhala mutthu mmosa nyuwo muninvekelelanyu. Owo
mwana, ni mwan’owo orina mukattyamiho wammilo. Nto owo ti
mukattyamiho wammilo wamwana, iwo wipa va mmilo. Nyuwo
munnamini wira Muluku onomuvoniha yowo, nave-tho? Nleso
nno niri mmatatani mwanyu, nenno nyuwo munvenxenre anyu
Muluku, ntoko namona…Muhanyiherye yeyo vano. Murowe
mwamwixathere nleso mwana. Muhanyihereye, ni murima

anyu wothene. Muluku onimovonihani nyuwo owanli anyu
ni wokhalihani sana. [Munna onira, “Attottopeliwe Yowo!
Aleluya!”—Mol.] Munniwerya wira yeyo? [“Yesu! Koxukhuru,
Yesu!”] Nto nyuwo muroweke, ni Apwiya akhalé ni nyuwo.
[“Avuwihiwe Muluku! Aleluya!”]

Ehali anyu? Hiyo khaninsuwelana, nave-tho.
276 Nyuwo munnamini? [Muthukumano onira, “Amen.”—Mol.]
Eyo ti ekhanyero. VanoNsu, ti nna, “MuhokoloweleMasu!”
277 Nkinosuwelani; Owo onnosuwelani. Owo akihimeryaru
etthu emosa mwaha wa nyuwo, nto nyuwo munimwamini wira
Masu awo miyo kihimme aka anokhala òlipiheriwa? Eyo ti—eyo
t’ulipiheriwa Waya. Munnona? Miyo kohimya Owo ohira; eyo
t’ulopola. Vano olopola wakhumelela, nto Owo ohimmye wira,
“Mwiwelele.”
278 Nyuwo muriná mukattyamiho wo otepa oviruwa yowo
nyuwo munihawana anyu, oviruwa. Ni nyuwo mokhalana
nipotthe, nto nipotthe niri vamwettoni vanyu. Ti yeyo, khehiyo?
[Munna onira, “Ayo.”—Mol.] Vano nyuwo munnamini? [“Ayo,
mulopwana.”] Vano muroweke, ni mwamini. Nto, okhala wira
nyuwomuhamini, siso enokhala mwa nyuwo.
279 Ehali anyu? Miyo nkinosuwelani nyuwo, masi Muluku
onnosuwelani nyuwo. Nyuwo munnamini wira Muluku
onniwerya okilèla mixankiho sanyu? Mukiwehe miyo. Nyuwo
mokhalana mixankiho. Masi nyuwo vekèkhai muri va mwaha
wa mutthu mukina, nto owo t’ule oleliwe vamosa ni nyuwo.
Owo ti nunu. Ti yeyo. Vano nyuwo munnamini wira Muluku
onniwerya okilèla etthu evonyen’ye ni munn’inyu uwo? Nyuwo
munokupali yeyo? Owo orina muxankiho wa murima. Ti yeyo.
Nyuwo munnamini wira owo onorowa ovonihiwa nanano? Nto,
ntoko wamini wanyu, ekhalé siso wa nyuwo.
280 Murwe, muhano. Ehali anyu? Vari wira Muluku onokilèla
miyo ele eri mukattyamiho anyu, walá etthu nyuwo
mwiralyanyu, walá etthu emosa, eyo enimokhalihani nyuwo
wamini? Nyuwo mosuwela wira miyo ki…Miyo—miyo—miyo
nkinosuwelani nyuwo. Eyo yarowa okhala mukhalelo Awe
wisoniheryaka Mmansaya mwa miyo, ntoko Masu Owo ohimme
awe. [Munna onira, “Miyo vekèkhai kihana wamini.”—Mol.]
Nyuwomunnamini yeyo? [“Ayo. Amen.”]
281 Nyuwo mwa mukina, nyuwo muhana mixankiho ntoko
muthiyana owunnuwa ntoko nyuwo àrowawe okhalana, masi
mupuwelo anyu mulupalexa mwaha wa mutthu mukina.
Omutthuna wanyu Muluku; nyuwo munimwavya Muluku khahí
wa nyuwano, masi wamutthumukina, okhanlemulopwana. Awo
t’aiya anyu. Nto awo arina mukattyamiho wa murima. Nyuwo
munnamini wira Owo…Muluku onimwavoniha yawo?Murowe,
mwamini. Nto, okhala wira nyuwo muhamini, siso enokhala
wa nyuwo.

282 Vano,mòne, olaleyawothene, wa okathi ulemiyo kalaleyaka.
Eyo, ekhanle ele yatonko okhala, atthu araru walá axexe àvira,
vano miyo kinnojela wemela va. Munnona? Mòne, muttitthi
wothene onikhala ntoko elethi, mpani mu. Munnona? Yesu
ahimmye wira, “Ikuru sokhuma mwa Miyo.” Nto vari wira
muthiyana, akwannyaka nlaya Nawe, ahikhumiha ikuru mwa
Yowo, ni Owo Mwana a Muluku, ankhi miyo, natampi òpoliwe
ni mahala Awe?
283 Owo ohimmye wira, “Itthu Miyo sinvaraka nyuwo munovara
nave-tho. Sovikana iya nyuwo munovara.” Miyo kosuwela wira
Mwene Yakopo onira, “supalexa.” Masi nyuwo mwakuxaru
otaphuleliwa wopajerya, ohimmye wira, “Sovikana iya nyuwo
munovara.” Khavo mutthu àwerya ovara sulupalexa. Owo
ohahihimuxa atthu, ni Owo ahimàliha elapo, ni ohira itthu
sothene. Masi Owo ohimmye wira, “Sovikana iya nyuwo
munovara, ’okhala wiraMiyo kinrowawAtithi.”
284 “Olumwenku khunikona-tho Miyo; masi nyuwo munokona,
mana Miyo…” Nkawehani, “Miyo,” Miyo—miyo mukhalelo wa
mutthu. “Miyo kinokhala ni nyuwo, hatá mwa nyuwo.” Nto,
khahiyo mutthu. Owo ti Kristu.
285 Miyo kinihimya eyo, ntoko wittikinya mmansaka vakhani,
ntoko ohokolowa mmansaka. Nyuwo munokhuma mpakha
nipuro mpakha okathi vakhani…Khahí okathi nyuwo
munikhalanyu osulu iwe, walá vathi va; eyo eri eriyari. Akavi
ansuwela yeyo? Miyo kosuwela wira nyuwo—nyuwo munona
wira munnisuwela. Miyo, nave-tho.
286 Nyuwo mwahitoko osuwela wira alipa-olepa ni maprofeta
okathi wothene anikhala òhikasopa? Akavi ansuwela yeyo?
287 Akavi atonko wiwa mwaha wa William Cowper, mulipa-
olepa mulupale Mukelesi? Nyuwo mosuwela, òlepa, “Yokhala
ephattuwelo yosareya Ephome, ekhumihiwe muntikani mwa
Emanuweli.” Owo numalá olepa esipo eyo, nyuwo muhiwa etthu
yamukhumelenle yowo?Miyo kahemela vakhapurini vawe khahí
khalai. Owo àtthunawìsiva, nto khwixuwammuratthini.
288 Akavi atonko wiwa mwaha wa Stephen Foster, omuvanhe
Amerika isipo sòreraxa sosuweliwa? Owo àrina mmuruni masi
khahí mmurimani. Khula okathi mupuwelo wamumana aya,
owo anilepa esipo. Vano okathi mupuwelo wamuhiyaya, owo
khasuwela etthu yo wisiriha mmansawe, nto owo ahipweteya.
Owo—owo—owo ari m’owuryani. Nto wokiseryani okathi
owo opajenre awe okhuma mmupuweloni mme, khumwihana
namutekommosa, khimukuxa kalavethi khwisiva. Ti yeyo.
289 Nkanweheni Eliya, profeta. Owo ahirowa mpakha iwe
khwihana moro okhuma wirimu; khwihana epula okhuma
wirimu nihiku nopajerya; khutthuka erimu ni khwira sothene
iyo. Nto okathi mupuwelo omuhin’ye awe, owo aronwe
mothakoni nto khiyatthuna okhwa. Nto Muluku khumphwanya,

numalá mahiku miloko mixexe, khimpurula amuttikiheryaka
mmuttuphani. Ti yeyo?
290 Nkanweheni Yona, profeta. Numalá ovahererya mutthaka
awe, owo ahirowa khukilathi vamwako, khunvekela Muluku
wira amuhiye akhwe.Uh-huh. “Mmuhiyemurumeyi Anyu arowe
ni murettele.”
291 Atthu khansuwela sana eyo. Nnari, nnari, nyuwo
khamunsuwela. Nnakhala miyo nkinwerya otaphulela, nnari
nnakhala mutthu mukina. Khivanweraneya omutaphulela
Muluku. Muluku khansuweliwa ni wavya wa siensia. Muluku
onsuweliwa ni wamini. Hiyo nnimwamini Yowo. Munwerya sai
otaphulela? Warowa okhala sai wamini, tho? Hiyo nimmusuwela
Muluku ni wamini.
292 Ekereja khenikhalakhala esuwelakamuteko n’ukhulumuwa,
ni muteko ni wereriwa, seiyo seherenrye oruha Yowo, Mutthaka.
Owo onnisuwela. Otthuveliwawaka khonikhumaw’atthu.
293 Nkawehani va, muhano. Ayo, mwakuveke. Muthiyana ole
t’okhuneliwa ni muttutthi wamokhwani. Muluku khanimurwela
muthiyan’ole nananoru, miyo kinniwerya wona…Nyuwo
khamunona epiphi ile yithomen’ye mwa yowo? Owo onimokhwa,
vekèkhai ntoko olumwenku. Va khahí khalai, yahikumihiwa
elatarato y’etthu ntoko ele, nto kokhalana owani. Owo orina
epiphi yithomen’ye vakhiviru ni yowo. Owo okhuneliwe ni
muttutthi wa mokhwani.
294 Mwathiyan’ole ohiriwa operasao. Nto m’operasao yola, owo
operariwe mwaha wa kankuru. Nto vano owo onikhalana
mikattyamiho, mithinto sothene sa—sa, ahe, ovelavela pahi.
Etthu emosa, nyuwo murottèttheya ohinweryanyu ovenya. Etthu
ekina, wira v’eyosoni onivira oru. Vano, siso pahi nyuwo
mwamona wira miyo nkinihimya etthu pahi. Munnona? Ti
yeyo. Masi, muhano, tothoro ohererya. Miyo kinnimukupali
mwa yeyo. Masi, owo ari murette, masi Muluku t’upenuwa.
Nyuwo munorowa okhwa siso. Owo ohira sothene aweryawe
wira. Nyuwo munnamini? [Munna onira, “Ayo.”—Mol.] Murwe
va, minutu mmosa pahi.
295 Ni muteko miyo ovahiwaka ni Muluku Owerya-sothene,
kikhaleliwaka onamona ni Nlaikha, nenno niri vava mwa
mukhalelo wa Nlumi na Moro, miyo kinnimùlumela xetwani
ola onkuxa ekumi ya muthiyan’ola. Mwa Nsina na Yesu
Kristu. Amen.

Muroweke, mwamini vano. Ni sothene siri mwa nyuwo,
mwamini.
296 Nyuwo mokhalana mukattyamiho oniwiva atthu anjene
ovikana etthu p’itthu ekina, mukattyamiho wa murima.
Enihimmwawira eyo eretta yopajera, masi khehiyo, mulopwana.
Etampi t’ikhanle eretta yopajera enikhupaliwa. Nyuwo
munnamini wira Owo onniwerya ovoniha murim’owo ni

wokhalihani sana? [Munna onira, “Miyo kosuwela wira Owo
onniwerya.”—Mol.] Ntomuroweke,mwamini.Muluku orèriheni.
297 Nyuwo munupuwela wira Muluku onniwerya ovoniha
muthana anyu ni wokhalihani sana? Nyuwo munnamini iyo
ni murima anyu wothene? Muroweke, mwamini, murokor’aka.
Nwehe etthu enokhumelelani, nyuwomunokhala sana.
298 Wipa malupano ni mukattyamiho wa murima. Masi
nyuwo munnamini wira Muluku onniwerya wokhalihani sana?
[Munna onira, “Miyo kinnamini.”—Mol.] Ni murima anyu
wothene? [“Ayo, mulopwana.”] Nyuwo munokhupali iyo? [“Ayo,
mulopwana.”] Sintoko nyuwo mwaminni anyu, eyo ti enamuna
enrowaya okhala wa nyuwo. Vano muroweke, mwamini ni
murima anyuwothene, ntoMuluku onimokhalihani sana.
299 Nyuwo tho mokhalana mukattyamiho wa muthana.
Nyuwo munnamini wira Yesu Kristu onniwerya wokhalihani
sana? [Munna onira, “Ayo, mulopwana.”—Mol.] Muroweke
vano, mwamini ni murima anyu wothene. Miyo nkinwerya
wovonihani, mòne.
300 Omwilimwana, oviruwa, ni nyuwo muhipa tho malupano.
Nyuwo munnamini wira Muluku onniwerya wokhalihani sana,
wovonihani? Nyuwomunnikupali yeyo? Muroweke, ni mwamini,
nto.
301 Enokhalihani òhirupa imara sinjene, mukothomolaka. Masi
Muluku onnivoniha iphumu. Nyuwo munnamini yeyo? [Munna
onira, “Ayo, mulopwana.”—Mol.] Nyuwo munnamini wira
Owo onokhalihani sana nanano? [“Ayo, mulopwana.”] Muluku
orèriheni. Koxukhuru, mwahawowamini wanyu.
302 Ankhi miyo kahohimenreni hatá nolumo nyuwo, kìxathale
matata aka pahi mwa nyuwo, nyuwo mwamwamini? [Munna
onira, “Ayo.”—Mol.] Murwe va. Miyo kinixathi matata aka mwa
nyuwo, mwa Nsina na Yesu Kristu, ni wira wipa malupano
wohiyeni. Eyo enokhuma.
303 Murwe. Murwe, murokor’aka. Nyuwo munnamini? [Munna
onira, “Ayo, mulopwana. Miyo kotoko ovonihiwa n’Apwiya
khalai.”—Mol.] Vano, eyo ti yòrera. [“Aleluya!”] Nto muroweke
mwalyeke yolya anyu y’ohiyu nto, nto nipwipwi nanyu nnokhala
orattene. [“Aleluya! Aleluya! Aleluya!”]
304 Mukattyamiho wa muthana vanjene, owo onnohaxani
okhuma khalai. Muroweke, mwaminiki wira nyuwo mo…
Muroweke, mwaminiki wira nyuwo mnorowa okhala orattene,
nto Muluku onowirelani yeyo nyuwo. [Munna onira, “Muluku
ohira. Amen.”—Mol.] Amen. Eyo ti yòrera. [“Avuwihiwe
Apwiya.”] Apwiya yorèriheni, munna. Amen.
305 Tiyapete khah’itthu, wira Muluku amuvonihe. Owo
onniwera okhaliha sana. Nyuwo munnamini yeyo? [Munna

onira, “Miyo kinnamini.”—Mol.] Vàtepa orera. Mukhupali, nto
murowekemmwamini Yowo vano nimurima anyuwothene.
306 Nyuwo mokhalana tho yeyo mphomeni mwanyu. Nyuwo
munnamini wira Muluku onimokhalihani sana? Muroweke,
mwamini ni murima anyuwothene, ni mukhalé sana.
307 Nyuwo munnamini wira Owo ohovonihani okathi ule
yomannayani? Owo ohira.
308 Mukattyamiho wa athiyana. Mukattyamiho wa murima.
Nyuwo munnamini? [Munna onira, “Kinnamini.”—Mol.]
Muroweke, mu—muvonihiwemwaNsina na Yesu.
309 Nyuwo munnamini wira Muluku onokhaliha muthana anyu
sana, isyo sanyu sinokhala…Orèriheni!Muroweke pahi.

Miyo nkinvoniha. Miyo nkinwerya ovoniha. Miyo nkihiyo
mpenuxa.
310 Exeni nyuwo mwarowanyu wupuwela okathi Owo ohimmye
awe mwaha wa muthana awe, nyuwo munnamini wira wawinyu
wokhala sana, nave? Vàtepa orera, muroweke pahi, mwaminiki
yeyo, nto…Ntomurowekemwamini, nimurima anyuwothene.
311 Wawinyu nave, nyuwo munnamini wira Muluku
onnokhalihani sana? Muroweke, mwamini yeyo, ni murima anyu
wothene. Muluku onimovahani nyuwo mwa…Nyuwo muhana
wamini yeyo, vakhanleru siso.
312 Nyuwo munnamini wira Muluku onimokhalihani sana,
nave? [Munna onira, “Avuwihiwe Apwiya! Miyo vekèkhai
kinnamini.”—Mol.] Vàtepa orera. Muluku orèriheni. Mwette pahi
murowaka ni mwamini ni murima anyuwothene.
313 Murwe, mulopwana. Nttoittoi nòttèla nimmorela vathi.
Yokhuma aya yamoniherya tiyapeti. [Munna onira, “Tiyapeti.”—
Mol.] Nyuwomunnamini wira Owo onimokhalihani sana? Nrowe
oKalvario wira mwavahiwe ephome nanano. Ni wamini, mwa
Nsina na Yesu Kristu, ola avonihiwe. Amen. Muluku orèriheni,
munna. Mwamini ni murima anyu wothene. Nyuwo munnamini?
[“Vekèkhai ekhweli.”]
314 Ankhi akina wa nyuwo mwa autiensia vano? Nyuwo
munnamini ni mirima sanyu sothene, wira Yesu Kristu mmosaru
nsana, olelo, ni mahiku othene? Nyuwo munnamini yeyo?
[Muthukumano onira, “Amen.”—Mol.]
315 Ankhi mwa etistritu ila? Mwamuthiyana okilanthi,
akiwehaxaxaka miyo vale, onihaxeya ni mukattyamiho wa
muthiyana, nyuwo munnamini wira Muluku onimokhalihani
sana? Owanre ekasako yoripelela. Vàtepa orera. Mwamini vano,
YesuKristu onnokhalihani sana. Eyo ti yokhweyaxa siso.
316 Muhano okilanthi ottuli wanyu, maihi òrìpa. Owo ìrale,
“Koxukhuru, Pwiya.” Etthu emosa emmanne yowo. Owo
khasuwela Eyo yari exeni. Mukattyamiho w’esyo ohohiyani,

mukilanthi vavo-vo, ottuli wa muhano ovonihiwe. Nyuwo
mwaminiru ni murima anyu wothene vo, muhano. Munnamini?
Vàtepa orera, muvenxe ntata nanyu mwatthunaka okupali.
Muluku onnokhalihani sana.

Ankhi ula vathi va, okhala mutthumu?
317 Ottuli iwe mwa autiensia, vano òttittimiha vekèkhai.
Muhittikinye. Mòne, iretta iya sinorowa sikhumaka wa mutthu
mmosa mpakha mukina.
318 Ankhi nyuwo, mulopwana? Mulopwan’ola mutokwene
okilanthi va ekhater’ela? Nyuwo munnamini? Nyuwo
munnamini wira Muluku onniwerya wovonihani? Wipa
malupano, ni nyuwo mwimpe masasu. Nyuwo munnamini
wira Muluku onokhaliha eyo sana? Munnamini? Vàtepa
orera, munokhalana ele nyuwo muvekenlyanyu. “Mwaweryaka
wamini!”
319 Exeni nyuwo munupuwelanyu, muhano, mukilanthi
vakhiviru ni yowo? Nyuwo munnamini, nave? Nyuwo
munnamini? Nyuwo munnamini wira Muluku onniwerya okilèla
exeni mukattyamiho anyu? Nyuwo muri ottai-ttai ni miyo. Vano
mmwamini Yowo pahi vano. Nyuwo munnamini wira miyo
kiholèlani Ekèkhai? Nto tensao anyu onorowa vathi. Nyuwo
munnamini iyo?
320 Nyuwo movenxa ntata nanyu, nave. Nyuwo mwererya
omulipiherya. Nyuwo munnamini wira Muluku onniwerya
okilèla etthu e…Nyuwo munnikhala òrera murima
omukhaliherya, vano Muluku onokhala òrera murima wira
okhaliheryeni. Nyuwo murina mukattyamiho wa murohoni
yowo onikhala wohaxakani. Eyo yari ekèkhai, muttikinye ntata
nanyu sisa. Eyo enorowa omalihiwa nanano. Owo onnikhaliha
orattene.
321 Akavi anamini? Akavi wa nyuwo anrowa okh-…ahikhanle
muKristu, arinamo—monelowira YesuKristu ori vava, yatthuna
ovenya nanano, wira, “Yesu, miyo kanitthuna wisuweliha
mmansaka ntoko natampi, Nyuwo munokilevelela itampi
saka?” Muvenye mwemele. Muluku orèriheni, mulopwana.
Muluku orèriheni. Muluku orèriheni. Muluku orèriheni. Muluku
orèriheni. Muluku orèriheni. Eyo…Muluku orèriheni, nyuwo,
nyuwo, nyuwo. Ela, Owo onniwonani. Owo òlepa nsina nanyu
okathi nyuwo muniranyu yeyo.
322 Mpithela nno, nvenye, mwire, “Pwiya Yesu, miyo kintthuna,
miyo kintthuna kikhale osuwelihiwa. Miyo kintthuna ikharari
wa munepa aka.” Muluku orèriheni, mulopwana. “Miyo
kintthuna ikharari, Pwiya Yesu.”
323 Nyuwo khamunwerya wona, mpatthani, wira ti Yowo
va? Muluku orèriheni, mmiravo. Muluku orèriheni. Muluku
orèriheni, mwali. Eyo etthu yulupalexa nyuwo mutonko anyu
wira. Vanomutthumukina ohinatthi wira, nvenye, mwire, “Miyo

kintthuna kikhale òsuwelihiwa, Pwiya Yesu. Miyo kinnisuweliha
mmansaka, ohiyu ula.”
324 “Ole onrowa ohimya itampi sawe, onomoreliwa ikharari. Ole
onipithiha itampi sawe, khanrowa oholo.”
325 Nyuwo munohimya, Oholo Wawe? Muluku orèriheni,
muhano. Miyo kintthuna…Muluku orèriheni. Ayo. Ni Muluku
orèriheni. Muluku orèriheni, mulopwana. Muluku orèriheni,
muhano. Apwiya yorèriheni.
326 Nyuwo munira, “Eyo ennihimya etthu?” Eriyari ya
mokhwani ni ekumi, eyo t’enivirikanaya.
327 Nyuwo munnisuwela Mukhalelo Awe va? Nyuwo
munnisuwela yeyo? Nyuwo munnona yeyo? Mòne, nyuwo
munnona Yeyo, nyuwo munnona Eyo evaraka muteko. Ti Yowo.
Eyo vekèkhai ti yeyo Owo ohimmye awe wira Owo amwira.
Nyuwomunnamini? [Muthukumano onira, “Amen.”—Mol.]
328 Mutthu mukina onira, “Miyo kintthuna kisuwelihe
mmansaka ntoko natampi, Pwiya. Nyuwo mukilevelele itampi
saka vano.” Nyuwo mwari mwemenlene, muvenxe ntata
nanyu pahi. Akina wa nyuwo muxirini, muvenxe… Muluku
orèriheni. Muluku orèriheni. Mutthu mukina onira, osulu
mpithela mpakha ottuli, onira, “Miyo kintthuna kisuwelihe
mmansaka, Pwiya Yesu. Miyo kinvekela ikharari, ohiyu ula,
Oholo wa Omuluku Anyu, kaminiki wira, Muluku yowo
onrowa okilamula miyo, Mukhalelo Awe ori vava nanano.
Owo onnisuwela wira Owo onlavula ni murima aka n’ukilèla
wira miyo kovonya. Miyo kintthuna kivenye ni kire wira miyo
kovonya. Miyo kinnihimya ovonya waka. Nyuwo munnikilamula
miyo, mmurimani mwaka.” Tivo miyo kemelinhe aka elinya ya
mavekelo. Muluku orèriheni. Muluku orèriheni.
329 Nyuwo munupuwela wira kemelihenrye exeni? Miyo
kemelihenrye okhala wira miyo kanisuwela wira eyo yahana
wiraneya.
330 Vano, àkhala akina va, nyuwo khamunvenya? Nvenye
ni muhimye wira Etthu emosa ennilavula ni murima anyu,
“Nyuwo movonya.” Muluku orèriheni, mulopwana. Muluku
orèriheni. Muluku orèriheni. Muluku orèriheni. “Miyo kovonya.
Mukilevelele, Pwiya. Miyo kinnisuweliha mmansaka. Miyo
kinovenya, Pwiya, Oholo Wanyu. Miyo kosuwela wira Nyuwo
muri vava. Miyo…Nyuwo muhana okhala va. Nyuwo mohimya
wira ela yarowa okhala e—etthu Nyuwo mwarowanyu wira.
Vano miyo kinikhala…Miyo kinnona ekhanyero, nto miyo
kinnisuwela wira miyo kohimeriwa yeyo wira ehana okhala
ekhanyero ya nihiku nna. Miyo kinniwa Nsu nenno nitthanne
otthikela orukunuxa murima. Miyo kiri va, Pwiya. Miyo
kinnamini ekhanyero. Miyo kinniwa Nsu.”
331 Nsu ninlavula ni nyuwo vano! Murukunuwe, O
òmwaramwareya! Murukunuwe, O ettheneri yo wettasa pure!

Murukunuwe, O nyuwo mukhanle owomoliwa! Murukunuwe,
ohiyu ula!

332 Nyuwo khamunrukunuwa? Nvenye pahi mwire, “Miyo
kinnisuweliha mmansaka ntoko natampi, onivekela ikharari.”
Nyuwomunimwira yeyo, mutthumukina tho? Muluku orèriheni,
muhano. Muluku orèriheni, osulu iwo, mwana’aka. Miyo
kohalèlani, Owo khanohalèlani. Muluku orèriheni, muhano. Ti
yorera sana. Ti yorera sana. Mutthu mukina tho? Mukhale
pahi…Miyo kintthuna kikuxe tho minutu mmosa vakhani,
okhala wira miyo nlelo kinnona muritti mwamukhani va,
mòne. Mutthu mukina tho? Muluku orèriheni, muhano. Eyo
p’inamuna yo wira. Ti yeyo. Mutthu mukina tho, “Miyo
kintthuna kisuwelihe mmansaka, wemela mmansaka pahi
ni wira miyo kovonya. Miyo kinvekela ikharari”? Nyuwo
munimwira? Vowakuveya hiyo nihinatthi orowa oholo, nvenye
mwire, “Miyo kintthuna kisuwelihe mmansaka, Pwiya Yesu.”
Muluku orèriheni, mwamuthiyana.

333 Nyuwo mosuwela, khino nyuwo muhinatthi ophiya owani,
masi okathi mmosa walá mukina enokhala etthapwe yorirya
erwaka witho wanyu. Khino vosisu omosa tothoro onimorwa
ni onimona murima anyu otthimaka ophiyeryaka mono anyu,
ehiweryaneyaka wiriwa hat’etthu ekina. Nto nyuwo munimona
mawimpi òrirya a mokhwani attelemaka witho wanyu. Nyuwo
munimupuwela etthu emanlyanyu wira.

334 Mupuwele, khivanweryaneya nyuwo ovithiwa vowixaxa,
khivanweryaneya nyuwo wirihiwa hat’etthu. Muluku òhimya,
“Miyo kinomohihimuxani tho, nihiku nokiserya.” Nkawehani.
“Ole oniwa Masu Aka ni onimwamini Ole okirumme,
onokhalana Ekumi Yohimala nto khanivira m’Olamuliwani,
masi òvira mokhwani arwaka m’wEkumini.” Mutthu mukina
attikitthe Eyo nyuwo mwaweryaka. Yesu Kristu ohimmye Yeyo.
“Ole onamini (ole ‘oniwa sana’) Masu Aka ni onimwamini
Ole okirumme, onokhalana Ekumi Yohimala, khankhalakhala
aviraka m’Olamuliwani, ehukhumu, masi ovinre m’okhwani
arwaka m’wEkumini.” Okhala wira, owo omwaminni Mwana
mmose-ene aMuluku, yowoMuluku omuhihimunxe awe, iyakha
ikonto pili sivinre, nto owo mukumi va, ohiyu ula, oniheryaka
mukhalelo Awe w’ohihimuwaWawe.

335 Amukhala mukina onivenya, numala yeyo, mukina onira,
“Miyo kintthuna kikupali Yeyo. Miyo kintthuna kimukupali
Yowo”? Muluku orèriheni. Muluku orèriheni. Eyo ti yorera sana,
mwamuthiyana. Eyo etthu yophwanela. Miyo kintthuna wira
nyuwo nwehe.

336 Miyo kaniwehaka wihana w’altari, va okathi uwo ovinre,
atthu arwaka, anyamunyaka exuwinka, akwatanaka mmosa ni
mukhwawe mpararini.

337 Masi nyuwo moweha exariya y’atthu awo witho waya?
Axirusi ale, hatá amalakaru wulumeliwa mwaha wa maihi
aya òmetthiwa, wipintari; ni wipintari iwe arinaya, ni
maihi òmetthiwa, yatthikela ovenya siso, “Miyo ka natampi.
Mukimorele ikharari, Muluku.” Iyo Ipyo seiyo sinikhala mme.
Waryawomwarela yeyo, nto awo annisuwela.Muluku orèriheni.

Nrowe nuramihe miru sahu vano.

338 Miyo kintthuna khula mutthu-owàmini mu, èmenle
vakhiviru ni mutthu ule ovennye, mwixathi ntata nanyu wa
mutthu uwo, (munimwira?), ole ovennye. Awo yokhaliheryani
nyuwo. Nyuwomwari muKristu, muhele ntata nanyumwa yawo,
“Murokor’aka, munna, miyo kohela ntata naka mwa nyuwo
vano. Miyo kinrowa olompa.”

339 Tithi a Wirimu, àkhala ale va ohiyu ula yawo—yawo
aniwaminini Nyuwo. “Ipyo sikina sinimorela mukerekhere
w’ephiro,” Nyuwo munihimya, “axipalame khurwa khuttotta.
Sikina sinimorela vamasorosoroni, ni miwa ni ikhukwa. Masi
ekina enrowa mpakha etthaya, yorera yowunttelana.” Nto
Mukhalelo Anyu oryene va, ohiyu ula, ohakhupaliha anjene va
ohiyu ula wira Nyuwo mwa Mwana a Muluku, wira Nyuwo
mwa mukumi mahiku othene. Ni Nyuwo mohimya, okhala wira
Nyuwomwamukumi, hiyo nnokhala akumi nave.

340 Pwiya Yesu, awo àvenya ni khwemela ntoko namona wira
awo awaminini Nyuwo. Vano, Pwiya, miyo kosuwela wira
Nyuwo munowemererya Nihiku nne. Munivahe, Pwiya. Miyo
kinnavahererya awo wa Nyuwo, mwa Nsina na Yesu Kristu.
Wira awo arowe ekereja emosa yòrera ni apatisiwe ni opatiso
w’Okristu. Wira awo yitakanihe ni nikhuru nimosa norera
n’atthu owàmini. Wira awo asarihiwe ni Eroho Yowarya. Wira
awo akhale etthuvelo ya Ehapari yorera, òrerexa vanlehani
Vanyu Nihiku nne. Nto miyo kahiwoneru tho epantte ela nno
wa Nihiku nne nulupale, miyo kiwone Nihiku nne ntoko mo
wonani, yiraka, “Nyuwo khamunikupuwela miyo? Wari oBaton
Rouge, ohiyu ule, miyowavenyalaka.”Munivahe yeyo, Tithi. Awo
t’Awinyu, mu Nsina na Kristu.

341 Va yokhala, eri oholo waka, nivuku na maleso,
isapattho sikhani, ipota, maleso, ni ikuwo, ni iventali. Hiyo
ninnixuttihiwa, mBibiliani, wira yanikuxiwa v’erutthuni ya
Paulo Owarya, maleso ni iventali, iroho sotakhala sanikhuma
mwa atthu. Vano, Tithi, hiyo nosuwela wira khanihiyo Paulo
Owarya, masi Nyuwo nlelo mwa Muluku mmosaru, vano miyo
kinvekela wira Nyuwo munivahe sophwanya imosaru, ntoko
vexariya nloko nna nikhupaliki. Awo khayatonko omwamini
Paulo okhala wira ari Paulo; awo yamwamini Paulo okhala
wira Nyuwo mwanisoniherya Mmansinyu ni Paulo. Vano
awo annamini etthu emosaru ohiyu ula, Pwiya, wira Nyuwo

munnisoniherya eriyari ahu, ohiyu ula. Nto nihiku nimosa, hiyo
nnira e…
342 Mulipa-òlepa mmosa ànilèla hiyo, wira, “Isarayeli ari ephiro
awe arowaka muttetthe wa natiri, nto Ephareya Yoxerya
khukhala mphironi, wira yakhottihe muttetthe wa natiri.”
Mulipa-òlepa òhimya, wira, “Muluku ahiweha vathi mwa Nlumi
na Moro, ni maitho ònanariwa, okathi Nno nèttaya vasulu
va Isarayeli. Nno nanikhaliha ohona, epiphi wa ole òhàmini,
ni warya wa Isarayeli. Nto okathi Ephareya Yoxerya ele
yaryaya mphironi, eyo yahituthuwa, nto khwikhunela ottuli, nto
Isarayeli khulapuwa arowaka muttetthe wa natiri mutthayani
mowuma.”
343 Pwiya Muluku, nwehe vathi ohiyu ula, mwa Ephome ya Yesu
Kristu, Mwan’Inyu. Okathi kinixatheryaka matata aka maleso
ala, okathi awo anipweheriwaya aretta, wira Eroho Yowarya,
Pwiya, emuwehe mutthu yowo, ni wira eretta ekhumé mwa yeyo,
ni wira awo alapuwe arowaka muttetthe ole wa ekumi yòrera
ni ikuru. Eyo, Bibilia òhimya, “Vasulu va itthu sothene,” seiyo
awo yatthunaya wira hiyo namurowa “okela oholo mwa ekumi.”
Munivahe yeyo, Pwiya. Miyo kinnàvahererya awo, mwa Nsina
na Yesu Kristu. Amen.

…miyo kinotthara,
Vatthu Owo onikettihawe…(nrowe nìpe
pahi)…kinotthara,

Miyo kinorowa ni Yowo, (vano Mukhalelo Awe
ori vava, nrowe nimukokhorele Yowo pahi
mwa esipo, vòmàleleya), ephiro yothene.

344 Nyuwomunniwerya wipa yeyo vekèkhai sisa?
Vatthu Owo onikettihawe miyo kinotthara,
Vatthu Owo onikettihawe miyo kinotthara,
Vatthu Owo onikettihawe miyo kinotthara,
Miyo kinorowa (nyuwo mwarowaka, vano
muvenxe ntata nanyu), ni Yowo ephiro
yothene.

Nrowe nivenye vano, muvenxe thomatata anyu tho.
…Yowo eriyari y’ematta,

345 Atthu othene yipeke Murohoni vano. Mutthaka w’othikila
vekèkhai. Nrowe nimukokhorele Yowo Oholo Wawe. Owo
omusivela okokhoreliwa.

…ematta,
Miyo kinorowa ni Yowo eriyari y’ematta,
Miyo kinorowa ni Yowo, ni Yowo yothene…

346 Vano nrowe nàpeke yeyo. “Miyo kinniwerya…”Vano nyuwo
mwìraka yeyo, miyo kintthuna nyuwo muvahane mukhono
ni mutthu, mwire, “Muluku orèriheni, namwetta. Muluku
orèriheni, namwetta,” siso. Hiyo na mmosa ni mmosa ni

mukhwawe. Metotista, ni Baptista, Prespiterianu, aPentekosite,
othene muvahane mukhono mmosa ni mukhawe, “Muluku
orèriheni, namwetta.” Ti yeyo hiyo nryahu: anamwetta.

…ematta,
347 Muluku orèriheni, namwetta. Muluku orèriheni. [Munna
Branham ni muthukumano annitthikela ovahana mukhono.
Nipuro vahitthu mufitani—Mol.]

…ematta
Vano muvenxe matata anyu.

Miyo kinorowa ni Yowo, oh, ni Yowo ephiro
yothene.

348 Nrowe nuramihe miru sahu, vowìyeviha, nivekelaka.
Muhiliyale, vosisu, exikola ya Ttiminku.
349 Mwa enamuna emosa walá ekina, miyo vekèkhai kinnona
Mukhalelo wa Muluku w’ekèkhai mmurimani mwaka. Eyo
ti yokirikela miyo okhuma, ohiyu ula, enamuna p’inamuna.
Miyo kinnona wira Eroho Yowarya eri yotthapa, ohiyu ula.
Hiyo alakela nnokhalana muthukumano mulupale melo, owona
atthu orwa wa Kristu, nyuwo mòne. Mutthu mmosa ahixanka
mwaha wa xeni miyo kihitonko aka wihana w’altari. Miyo
kinniwehereryampakha kettiheriwewira yeyo.Munnona?
350 Miyo kinniroromela wira atthu othene avenxale matata
aya, walá avennye, miyo kinniroromela wira nyuwo munokhala
ekereja emosa yòrera melo, mukuxe opuro anyu eriyari y’atthu-
owàmini.
351 Nirinene miru sahu sowùrama, kinrowa onvekela pastore va
arwe oholo, owo atthuna, wira anlaihe. Muluku orèriheni vano,
ni miru sahu ni mirima sahu sowùrama oholo wa Muluku. 

